
 
 

ᓇᐃᓈᖅᓯᒪᔪᖅ 
 

ᑖᓐᓇ ᐱᖁᔭᖅ ᐋᖅᑭᒋᐊᖅᑎᑦᓯᔪ ᐊᑐᕈᓐᓇᕐᓂᕐᒧᑦ ᑐᑭᓯᐊᔾᔪᑎᒃᓴᓂᒃ 
ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᐱᖁᔭᖓᓂ 
ᐊᑐᓕᖅᑎᑦᓯᓂᕐᒧᑦ ᑎᑎᕋᖅᓯᒪᓂᖏᑦ ᐋᖅᑭᒃᓯᒪᑦᑎᐊᕆᐊᓖᑦ 
ᐊᑐᓕᖁᔭᐅᔪᑦ ᐋᖅᑭᒃᑕᐅᓯᒪᔪᓄᑦ ᑖᒃᑯᓄᖓ ᑲᑎᒪᔨᕋᓛᓄᑦ 
ᑕᒻᒪᖅᓯᒪᓂᖏᓐᓄᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓂ ᐊᒻᒪᓗ 
ᐊᑐᕈᓐᓇᕐᓂᕐᒧᑦ ᑐᓴᐅᒪᔾᔪᑎᒃᓴᓄᑦ ᑐᓴᖅᑕᐅᒋᐊᖃᙱᑦᑐᓂᒡᓗ 
ᑭᒡᒐᖅᑐᐃᔨᐅᕙᓚᐅᖅᑐᖅ. ᐊᑐᐃᓐᓇᐅᑎᑦᓯᕆᕗᖅ 
ᐋᖅᑭᒋᐊᖅᓯᒪᔪᓂᒃ ᐃᑉᐱᒋᓗᒋᑦ ᒥᓂᔅᑕᐅᖃᑎᒌᑦ ᑎᑎᖅᑲᖏᑦ, 
ᐃᒻᒥᒃᑯᑦ ᖃᐅᔨᓴᕐᓂᐅᔪᑦ, ᐱᐅᓂᖓ ᐱᐅᓯᑎᑦᓯᐊᕈᑎᓄᑦ ᑲᑎᒪᔩᑦ 
ᐊᒻᒪᓗ ᑕᒪᐃᓐᓄᑦ ᓄᑖᙳᕆᐊᕈᑎᒋᓗᒋᑦ ᖃᑦᓯᓂᒃ 
ᐋᖅᑭᒋᐊᖅᑕᐅᓯᒪᔪᓂᒃ ᐱᖁᔭᕐᓂ. 
 

 
ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓕᕐᒥᒃ 

ᐅᖃᓕᒫᖅᑕᐅᓂᖓ 
ᐊᐃᐸᖓᓂᑦ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᖅᑐᑦ 

ᐅᓂᒃᑳᓕᐊᖏᑦ 
ᑲᑎᒪᔨᑐᐃᓐᓇᐃᑦ 
ᐅᓂᒃᑳᓕᐊᖏᑦ 

ᐱᖓᔪᐊᓂᒃ 
ᐅᖃᓕᒫᖅᑕᐅᓂᖓ 

ᐅᓪᓗᖓ 
ᐊᖏᖅᑕᐅᓂᖓ 

 
 

 

 
 

 

 
 

 

 
 

 

 
 

 

 
 
 

 

 
 

 

 
 
 
 
 

ᐄᕙ ᖃᒪᓂᖅ ᐋᕆᐊᒃ, C.M., O.Nu. 
ᑲᒥᓴᓇᖓ ᓄᓇᕗᑦ  

ᐊᐃᑉᐸᖓᓂ ᑲᑎᒪᓂᖅ 
ᐱᖓᓲᔪᖅᑐᖅ ᒪᓕᒐᓕᐅᕐᕕᒃ ᓄᓇᕗᒻᒥᑦ 

 
 

ᒐᕙᒪᒃᑯᑦ ᐱᖁᔭᒃᓴᖓ 
 
 
 

ᐱᖁᔭᖅ 59 
 

ᐱᖁᔭᖅ ᐋᖅᑭᒋᐊᑎᑦᓯᔪᖅ ᐊᑐᕈᓐᓇᕐᓂᕐᒧᑦ 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ 

ᑲᙳᓇᖅᑑᑎᓄᑦ ᐱᖁᔭᖓᓂ 

ᐱᖁᔭᖅ 59 
 

ᐱᖁᔭᖅ ᐋᖅᑭᒋᐊᑎᑦᓯᕗᖅ ᐊᑐᕈᓐᓇᕐᓂᕐᒧᑦ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ 
ᑲᙳᓇᖅᑑᑎᓄᑦ ᐱᖁᔭᖅ 

 
ᑖᓐᓇ ᑲᒥᓯᓇ ᓄᓇᕗᒻᒥ, ᐅᖃᐅᔾᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓂᒃᑯᑦ ᒪᓕᒐᓕᐅᕐᕕᖕᒧᑦ 
ᐊᑐᓕᖅᑎᑕᐅᔪᑦ ᐅᑯᐊ ᒪᓕᒡᓗᒋᑦ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᑎᑦᓯᕗᖅ ᐊᑐᕈᓐᓇᕐᓂᕐᒧᑦ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᐱᖁᔭᖓᓂ. 
 
2. ᐃᓚᖓ 2 ᐋᖅᑭᒋᐊᖅᑕᖅ 

(a) ᓈᓴᖅᑕᐅᑲᓐᓂᑐᖅ ᐃᓚᒃᑲᓐᓂᖓᓂ 2(1)−ᒥ; 
(b) ᐲᖅᑕᐅᓗᓂ ᑐᑭᖓ “ᒐᕙᒪᒃᑯᑦ ᑎᒥᖁᑎᖓ” ᐊᒻᒪᓗ “ᑎᑎᖅᑲᐃᑦ 

ᑐᖅᑯᑕᐅᓯᒪᔪᑦ” ᐊᒻᒪᓗ ᐃᓚᔭᐅᓪᓗᓂ ᐅᑯᐊ ᒪᓕᒡᓗᒋᑦ ᑐᑭᖏᑦ 
ᖃᓪᓗᓈᑦ ᑎᑎᕋᐅᓯᖏᑦ ᒪᓕᒡᓗᒋᑦ: 

 
“ᒐᕙᒪᒃᑯᑦ ᑎᒥᖁᑎᖓ” 

(a) ᑐᑭᓕᒃ 
(i) ᐱᓕᕆᕝᕕᒃ, ᐃᖅᑲᓇᐃᔭᕐᕕᖕᒥ ᐊᕕᑦᑐᖅᓯᒪᓂᖏᑦ 

ᐅᕝᕙᓘᓐᓃᑦ ᐊᓪᓚᕝᕕᖓ ᓄᓇᕗᑦ ᒐᕙᒪᒃᑯᑦ, 
(ii) ᑭᒡᒐᖅᑐᐃᔩᑦ, ᑲᑎᒪᔩᑦ, ᑎᓕᔭᐅᓯᒪᔪᑦ ᑲᑎᒪᔩᑦ, ᑯᐊᐳᕇᓴᓐ, 

ᐊᓪᓚᕖᑦ, ᕼᐋᒻᒪᓚᒃᑯᑦ ᐅᕝᕙᓘᓐᓃᑦ ᐊᓯᖏᑦ ᑎᒥᐅᔪᑦ 
ᓂᕈᐊᖅᑕᐅᓯᒪᔪᖅ ᒪᓕᒐᕋᓛᕐᓂᑦ, 

(iii) ᐊᑕᖐᔪᒥᒃ ᓇᖕᒥᓂᖁᑎᒋᔭᐅᔪᖅ ᐅᕝᕙᓘᓐᓃᑦ ᐊᑕᖐᔪᒃᑯᑦ 
ᐊᐅᓚᑕᐅᔪᖅ ᐃᑲᔪᕐᕈᑕᐅᔪᑦ ᐊᓯᐊᓂᒃ ᒐᕙᒪᒃᑯᑦ 
ᑎᒥᖁᑎᖏᓐᓄᑦ, 

(iv) ᐊᓯᐊᑕ ᑎᒥᐅᔪᖅ ᐊᑕᖐᔪᒃᑯᑦ ᐊᐅᓚᑕᐅᔪᖅ ᐊᓯᐊᓂᒃ 
ᒐᕙᒪᒃᑯᑦ ᑎᒥᖁᑎᖏᓐᓄᑦ, ᑭᓯᐊᓂ 

(b) ᐱᖃᓯᐅᑎᖏᑦᑐᐃᑦ 
(i) ᒪᓕᒐᓕᐅᕐᕕᐅᑉ ᑎᑎᕋᕐᕕᐊ, 
(ii) ᐊᓪᓚᕕᒃ ᐃᓚᒋᔭᐅᔪᓄᑦ ᒪᓕᒐᓕᐅᕐᕕᒻᒧᑦ, ᐅᕝᕙᓘᓐᓃᑦ 
(iii) ᐊᓪᓚᕕᒻᒥ ᐃᓚᒋᔭᐅᔪᖅ ᑖᒃᑯᓄᖓ ᓯᕗᓕᖅᑏᑦ ᑲᑎᒪᔨᖏᓄᑦ; 

(public body) 
 

“ᑎᑎᖅᑲᐃᑦ ᑐᖅᑯᑕᐅᓯᒪᔪᑦ” ᑐᑭᓕᒃ ᑎᑎᖅᑲᑦ ᑐᖅᑯᑕᐅᓯᒪᔪᐃᑦ ᑐᑭᓯᐊᔾᔪᑎᒃᓴᓂᒃ 
ᖃᓄᑐᐃᓐᓇᖅ ᐱᓕᕆᔾᔪᓯᒃᑯᑦ ᐊᒻᒪᓗ 

(a) ᐱᖃᓯᐅᑎᔪᑦ 
(i) ᑐᑭᓯᐊᔾᔪᑎᑦᓴᐃᑦ ᑎᑎᕋᖅᓯᒪᔪᑦ, ᐊᔾᔨᓕᐅᖅᓯᒪᔪᑦ, 

ᓂᐱᓕᐅᖅᓯᒪᔪᑦ ᐅᕝᕙᓘᓐᓃᑦ ᑐᖅᑯᑕᐅᓯᒪᔪᑦ 
ᖃᓄᑐᐃᓐᓇᑯᑦ, ᐊᒻᒪᓗ 

(ii) ᑐᑭᓯᓇᑦᓯᐊᖁᓪᓗᒍ, ᖃᕆᓴᐅᔭᒃᑯᑦ ᑎᑎᕋᖅᓯᕙᓪᓕᐊᔾᔪᑕᐅᔪᑦ 
ᑐᑭᓯᐊᔾᔪᑎᑦᓴᐃᑦ, ᖃᕋᓴᐅᔭᒃᑯᑦ ᑎᑎᕋᖅᓯᒪᔪᑦ ᐊᒻᒪᓗ 
ᑎᑎᕋᖅᓯᒪᔪᑦ ᐋᖅᑭᒃᓯᒪᓂᖏᑦ, ᑭᓯᐊᓂ 

(b) ᐱᖃᓯᐅᑎᙱᑦᑐᑦ ᖃᕆᑕᐅᔭᒃᑯᑦ ᐱᓕᕆᐊᒃᓴᐃᑦ ᐅᕝᕙᓘᓐᓃᑦ 
ᐊᓯᖏᑦ ᐊᐅᓚᔾᔪᑎᒃᑯᑦ ᓴᖅᑭᑎᑦᓯᓲᒥ ᑎᑎᖅᑲᓂ; (record) 

 
(c) ᐋᖅᑭᒋᐊᖅᓱᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (c)−ᒥ ᑐᑭᖓᑕ 

ᑖᒃᓱᒪ “ᓇᖕᒥᖁᑎᒋᔭᐅᔪᑦ ᑐᑭᓯᐊᔾᔪᑎᑦᓴᐃᑦ” ᐅᑯᐊ ᒪᓕᒡᓗᒋᑦ: 
 

(c) ᐃᓅᑉ ᐅᑭᐅᖏᑦ, ᑭᓲᓂᖓ, ᖃᓄᐃᑦᑑᕆᐊᖃᖅᑐᒋᓕᕐᓂᖓ, 
ᖃᐅᔨᒪᓇᕈᑎᖓ, ᑕᐅᑦᑐᒥᓂ ᑲᙳᓱᙱᑐᒃ, ᐊᐅᑉᐸᖃᕐᓂᒧᑦ 
ᐃᓱᒪᖅᓱᑎᓖᑦ ᑲᑎᑎᑕᐅᓯᒪᓂᖓᑕ ᖃᓄᐃᓕᖓᓂᖓ ᐅᕝᕙᓘᓐᓃᑦ 
ᐃᓚᒌᑦ ᖃᓄᐃᓕᖓᓂᖓ, 

 
(d) ᐋᖅᑭᒋᐊᖅᓱᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᖅ (e)−ᒥ ᑐᑭᖓᑕ 

ᑖᒃᓱᒪ “ᓇᖕᒥᖁᑎᒋᔭᐅᔪᑦ ᑐᑭᓯᐊᔾᔪᑎᑦᓴᐃᑦ” ᐅᑯᐊ ᒪᓕᒡᓗᒋᑦ 
 

(e) ᐃᓅᑉ ᐊᒡᒐᖏᓐᓄᑦ ᖃᐅᔨᔾᔪᑎᑦ, ᐊᓯᖏᑦ ᑎᒥᒧᑦ ᖃᐅᔨᓴᕈᑎᑦ 
ᐊᐅᖓ ᖃᓄᐃᑦᑑᓂᖓ, ᓇᑭᙶᕐᓂᖏᑦ ᑐᑭᓯᐊᔾᔪᑎᒃᓴᑦ 
ᐅᕝᕙᓘᓐᓃᑦ ᑭᖑᕝᕕᖅᑎᒃᓴᐅᔪᖅ ᖃᓄᐃᑦᑑᓂᕆᔭᖏᑦ, 

 
(e) ᐃᓚᔭᐅᔪᑦ ᐅᑯᐊ ᒪᓕᒡᓗᒋᑦ ᑭᖑᓂᖓᓂ ᐃᓚᒃᑲᓐᓂᖓᓂ (1): 

 
ᖃᕆᑕᐅᔭᒃᑯᑦ ᑎᑎᖅᑲᐃᑦ 

(2) ᑕᒫᓂ ᐱᖁᔭᕐᓂ, ᐊᑐᕆᐊᓖᑦ ᓱᓇᑐᐃᓐᓇᓄᑦ “ᑎᑎᕋᖅᓯᒪᔪᑦ” ᐅᕝᕙᓘᓐᓃᑦ 
ᐱᓕᕆᐊᖑᓗᓂ “ᑎᑎᕋᖅᓯᒪᓂᒃᑯᑦ” ᐱᖃᓯᐅᑎᕗᑦ, ᑐᑭᓯᓇᑦᓯᐊᖁᓪᓗᒍ, ᑐᔪᐃᓂᕐᒧᑦ 
ᐊᒻᒪᓗ ᐱᖃᑦᑕᕐᓂᖅ ᑎᑎᖃᑎᒍᑦ ᖃᕆᑕᐅᔭᒃᑯᑦ ᑎᑎᖅᑲᓂᒃ. 
 
3. (1) ᐃᓚᒃᑲᓐᓂᖓᓂ 3(1) ᐋᖅᑭᒋᐊᖅᑕᖅ ᐲᖅᑕᐅᓪᓗᓂ “ᐊᒻᒪᓗ” ᐃᓱᐊᓃᑦᑐᒥᒃ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (f), ᐃᓇᖐᖅᑕᐅᓪᓗᓂ (.) ᐃᓱᐊᓃᑦᑐᒥ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (g) ᐆᒧᖓ “;ᐊᒻᒪᓗ” ᐊᒻᒪᓗ ᐃᓚᔭᐅᓪᓗᓂ ᐅᑯᐊ ᒪᓕᒡᓗᒍ 
ᑭᖑᓂᖓᓃᑦᑐᒥᒃ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (g): 
 

(h) ᑎᑎᖅᑲᑦ ᐃᓗᓕᖃᖅᑐᖅ ᐱᐅᓂᖓᓂᒃ ᐱᐅᓯᑎᑦᓯᐊᕈᑎᓄᑦ 
ᑐᑭᓯᐊᔾᔪᑎᒃᓴᓄᑦ ᓇᓗᓇᐃᖅᓯᒪᔪᖅ ᐃᓚᒃᑲᓐᓂᖓᓂ (3)−ᒥ. 

 
(2) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 3(2)(e) ᐋᖅᑭᒋᐊᖅᑕᖅ ᐅᑯᐊ ᒪᓕᒡᓗᒋᑦ: 
 

(e) ᐱᔾᔪᑎᒋᓗᒍ ᐃᓚᒃᑲᓐᓂᖓᓂ 59(3), ᓄᖅᑲᖅᑎᑦᓯᙱᓚᖅ 
ᓅᑎᑦᓯᓂᕐᒥᒃ, ᓴᓂᕝᕙᑎᑦᓯᓂᕐᒥᒃ ᐅᕝᕙᓘᓐᓃᑦ ᓱᕋᐃᓂᕐᒥᒃ 

ᓇᓪᓕᐊᓂᑐᐃᓐᓇᓂᒃ ᑎᑎᖅᑲᓂᒃ ᒪᓕᒡᓗᒍ ᐊᓯᖓᑕ ᐱᖁᔭᐅᑉ 
ᐅᕝᕙᓘᓐᓃᑦ ᒪᓕᒐᕋᓛᑦ ᐊᑖᓂ ᐊᓯᐊᓂᒃ ᐱᖁᔭᕐᒥᒃ. 

 
(3) ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᓂ ᐃᓚᒃᑲᓐᓂᖓᓂ 3(2): 

 
ᑐᑭᖏᑦ 

(3) ᑕᒫᓂ ᐃᓚᖓᓂ, 
 
“ᐋᓐᓂᐊᕐᕕᒃ” ᑕᐃᒫᑦᓴᐃᓇ ᑐᑭᓕᒃ ᓲᕐᓗ ᐃᓚᖓ 13−ᒥ ᑕᐃᑲᓂ ᓇᓗᓇᐃᕈᑎᒃᓴᓄᑦ 
ᐱᖁᔭᖓᓂ; (hospital) 
 
“ᐱᐅᓂᖓᓂᒃ ᐱᐅᓯᒋᐊᖅᑎᑦᑎᓂᕐᒧᑦ ᐱᓕᕆᐊᖑᔪᑦ” ᑐᑭᓕᒃ ᐱᓕᕆᐊᖑᔪᑦ ᑲᔪᓯᔪᓄᑦ 
ᐱᔾᔪᑎᓕᖕᓂᒃ ᐃᓕᓐᓂᐊᕐᓂᕐᒧᑦ, ᖃᐅᔨᓴᕐᓂᖅ ᐅᕝᕙᓘᓐᓃᑦ ᖃᐅᔨᓴᖅᑕᐅᔪᑦ 
ᐋᖅᑭᑦᑕᐅᓯᒪᔪᑦ ᐋᓐᓂᐊᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᐋᓐᓂᐊᕐᕕᖕᒥᑦ ᑲᒪᔨᒋᔭᐅᓂᕐᒧᑦ 
ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᖃᑦᑕᕐᓂᖏᑦ ᐋᓐᓂᐊᕕᒻᒥ 
ᑕᐅᑐᓐᓂᖃᖅᓱᑎᒃ ᐱᐅᓯᑎᑦᓯᕚᓗᓂᕐᒧᑦ ᐅᕝᕙᓘᓐᓃᑦ ᐋᖅᑭᒃᓯᒪᐃᓐᓇᑎᑦᓯᓂᕐᒧᑦ 
ᑲᒪᑦᓯᐊᓂᕐᒥᒃ ᐅᕝᕙᓘᓐᓃᑦ ᐱᓕᒻᒪᖅᓴᐃᓂᕐᒥᒃ ᐊᒻᒪᓗ ᐱᖃᓯᐅᑎᔪᓪᓗ ᐱᓕᕆᓂᕐᒧᑦ 
ᕿᒥᕐᕈᔭᐅᓂᖓ ᖃᓄᐃᑦᑐᖃᕐᔪᐊᖅᑎᓪᓗᒍ; (quality improvement activities) 
 
“ᐱᐅᓂᖓᓂᒃ ᐱᐅᓯᒋᐊᖅᑎᑦᑎᓂᕐᒧᑦ ᑲᑎᒪᔩᑦ” ᑕᐃᒫᑦᓴᐃᓇᖅ ᑐᑭᓕᒃ ᓲᕐᓗ ᑲᑎᒪᔨᑎᑐᑦ 
ᒪᓕᒡᓗᒍ ᐃᓚᖓ 13 ᑕᐃᑲᓂ ᓇᓗᓇᐃᕈᑎᒃᓴᓄᑦ ᐱᖁᔭᖓᓂ; (quality improvement 
commitee) 
 
“ᐱᐅᓂᖓᓂᒃ ᐱᐅᓯᒋᐊᖅᑎᑦᑎᓂᕐᒧᑦ ᑐᑭᓯᐊᔾᔪᑎᒃᓴᑦ” 

(a) ᑐᑭᓕᒃ ᑐᑭᓯᐊᔾᔪᑎᒃᓴᐃᑦ ᐃᒪᐃᓕᖓᔪᑦ 
(i) ᑲᑎᖅᓱᖅᑕᐅᔪᑦ ᐅᕝᕙᓘᓐᓃᑦ ᐋᖅᑭᒃᓱᖅᑕᐅᔪᑦ ᑖᒃᑯᓄᖓ 

ᐅᕝᕙᓘᓐᓃᑦ ᐅᑯᓄᖓ ᐱᐅᓂᖓᓂᒃ ᐱᐅᓯᑎᑦᓯᐊᕈᑎᓄᑦ 
ᑲᑎᒪᔨᓐᓄᑦ, ᐃᒻᒥᒃᑰᖓᔪᒧᑦ ᐅᕝᕙᓘᓐᓃᑦ ᓯᕗᓪᓕᖅ ᐱᔾᔪᑎ 
ᐃᑲᔪᖅᓱᐃᓂᕐᒧᑦ ᐱᐅᓂᖓᓂᒃ ᐱᐅᓯᑎᑦᓯᐊᕈᑎᓄᑦ ᑲᑎᒪᔩᑦ 
ᑲᔪᓯᓂᕐᒧᑦ ᐱᐅᓂᖓᓂᒃ ᐱᐅᓯᒋᐊᖅᑎᑦᑎᓂᕐᒧᑦ 
ᐱᓕᕆᐊᖑᔪᓂᑦ, 

(ii) ᐊᒃᑐᐊᓂᖃᖅᑐᖅ ᐅᖃᓪᓚᖃᑎᒌᓂᕐᒧᑦ ᐊᒻᒪᓗ 
ᐃᓱᒪᒃᓴᖅᓯᐅᕐᓂᖅ ᑖᒃᑯᐊ ᐱᐅᓂᖓᓂᒃ ᐱᐅᓯᑎᑦᓯᐊᕈᑎᓄᑦ 
ᑲᑎᒪᔩᑦ ᑲᔪᓯᑎᑦᓯᓂᕐᒧᑦ ᐱᐅᓂᖓᓂᒃ ᐱᐅᓯᒋᐊᖅᑎᑦᑎᓂᕐᒧᑦ 
ᐱᓕᕆᐊᖑᔪᓂᒃ, ᐅᕝᕙᓘᓐᓃᑦ 

(iii) ᐊᒃᑐᐊᓂᖃᖅᑐᖅ ᐃᒻᒥᒃᑰᖓᔪᒧᑦ ᐅᕝᕙᓘᓐᓃᑦ ᓯᕗᓪᓕᖅ 
ᖃᓄᑐᐃᓐᓇᖅ ᐱᓕᕆᐊᒃᓴᒧᑦ ᑖᓐᓇ ᐱᐅᓂᖓᓂᒃ 
ᐱᐅᓯᑎᑦᓯᐊᕈᑎᓄᑦ ᑲᑎᒪᔩᑦ ᑲᔪᓯᔪᑦ ᐃᓚᒋᔭᐅᓂᕐᒧᑦ 
ᑖᒃᑯᓄᖓ ᐱᐅᓂᖓᓂᒃ ᐱᐅᓯᒋᐊᖅᑕᐅᓗᓂ 
ᖃᓄᐃᓕᐅᕈᑎᐅᖃᑦᑕᑐᓐᓄᑦ, ᐱᖃᓯᐅᑎᓗᑎᒃ 
ᑐᑭᓯᐊᔾᔪᑎᒃᓴᓂᒃ ᐃᓗᓕᖃᖅᑐᑦ ᑎᑎᖅᑲᓂᒃ ᑖᒃᑯᐊ 

ᐱᐅᓂᖓᓂᒃ ᐱᐅᓯᑎᑦᓯᐊᕈᑎᓄᑦ ᑲᑎᒪᔩᑦ ᓴᖅᑭᑎᑦᓯᔪᑦ 
ᐅᕝᕙᓘᓐᓃᑦ ᑲᒪᒋᔭᓖᑦ ᐊᒃᑐᐊᓂᖃᖅᑐᒥᒃ ᐱᐅᓂᖓᓂᒃ 
ᐱᐅᓯᒋᐊᖅᑎᑦᑎᓂᕐᒧᑦ ᐱᓕᕆᐊᖑᔪᓂᒃ, ᑭᓯᐊᓂ 

(b) ᐱᖃᓯᐅᑎᙱᑦᑐ ᐅᑯᐊ ᒪᓕᒡᓗᒋᑦ: 
(i) ᑐᑭᓯᐊᔾᔪᑎᒃᓴᐃᑦ ᐋᓐᓂᐊᕕᓕᐊᖅᓯᒪᔪᓄᑦ ᑎᑎᖅᑲᖏᑦ, 
(ii) ᑐᑭᓯᐊᔾᔪᑎᒃᓴᐃᑦ ᐃᓗᓕᖃᖅᑐᓂᒃ ᑎᑎᖅᑲᓂᒃ 

ᐱᔭᐅᔭᕆᐊᖃᖅᑐᓂᒃ ᒪᓕᒐᖅᑎᒍᑦ ᓴᖅᑭᑕᐅᓂᐊᕐᓗᓂ 
ᐅᕝᕙᓘᓐᓃᑦ ᑲᒪᒋᔭᐅᓂᐊᕐᓗᓂ, 

(iii) ᑐᑭᓯᐊᔾᔪᑎᒃᓴᐃᑦ ᐊᒃᑐᐊᓂᖃᖅᑐᖅ ᐋᓐᓂᐊᕕᓕᐊᖅᓯᒪᔪᓄᑦ 
ᐃᑉᐱᒋᓗᒍ ᖃᓄᐃᑦᑐᖃᕐᔪᐊᖅᑎᓪᓗᒍ ᓇᓗᓇᐃᔭᐃᔪᖅ, 
(A) ᓱᓕᔪᑦ ᓱᔪᖃᖅᑎᓪᓗᒍ ᐃᑉᐱᒋᓗᒍ ᐱᔭᕆᐊᖃᓪᓚᕆᒃᑐ 

ᖃᓄᐃᓂᕆᔭᐅᓯᒪᔪᓄᑦ, 
(B) ᑲᑎᒪᔩᑦ ᐅᕝᕙᓘᓐᓃᑦ ᐋᓐᓂᐊᕕᒃ ᓇᓗᓇᐃᖅᓯᓯᒪᔭᖏᑦ, 

ᐱᑕᖃᖅᐸᑦ, ᐱᔾᔪᑕᐅᔪᒧᑦ ᐅᕝᕙᓘᓐᓃᑦ ᐱᔾᔪᑕᐅᔪᑦ 
ᐱᔭᕆᐊᖃᓪᓚᕆᒃᑐ ᖃᓄᐃᓂᕆᔭᐅᔪᒧᑦ, 

(C) ᖃᓄᐃᔾᔪᑕᐅᓲᑦ ᖃᓄᐃᓐᓂᕆᔭᐅᔪᓄᑦ 
ᐋᓐᓂᐊᕕᓕᐊᖅᓯᒪᔪᒧᑦ, ᖃᐃᔨᔭᐅᕙᓪᓕᐊᑎᓪᓗᒋᑦ, 

(D) ᖃᓄᐃᓕᐅᕈᑕᐅᓯᒪᔪᑦ ᐊᒻᒪᓗ ᐊᑐᓕᖁᔭᐅᓯᒪᔪᑦ 
ᐅᖃᐅᓯᕆᔭᐅᓂᐊᕐᓗᑎᒃ ᖃᓄᐃᓕᖓᓕᕈᑕᐅᓇᔭᖅᑐᑦ 
ᖃᓄᐃᓐᓂᕆᔭᐅᔪᒧᑦ ᐃᓗᐊᖅᓴᖅᑕᐅᔪᒧᑦ, ᐱᖃᓯᐅᑎᕗᖅ 
ᖃᓄᑐᐃᓐᓇᖅ ᐋᓐᓂᐊᕐᕕᒻᒥ ᑲᒪᒋᔭᐅᔪᑦ ᐅᕝᕙᓘᓐᓃᑦ 
ᐃᓗᐊᖅᓴᑕᐅᓂᖅ ᐅᖃᐅᔾᔭᐅᔪᓐᓇᑐᒃᑯᒃ, ᐅᕝᕙᓘᓐᓃᑦ 

(E) ᐊᑕᖐᔪᑦ ᐊᑐᖅᑕᐅᕙᓪᓕᐊᕙᒃᑐᑦ, ᐱᑕᖃᕐᓂᕈᓂ, 
ᐋᓐᓂᐊᕐᕕᒻᒥ ᐱᓯᒪᔪᑦ ᐱᓯᒪᑎᓪᓗᒋᓪᓘᓐᓃᑦ 
ᖃᓄᐃᓕᖁᓇᒍ ᐅᕝᕙᓘᓐᓃᑦ ᐊᑦᑕᕐᓇᑐᒦᑐᖃᖁᓇᒍ 
ᐊᔾᔨᐸᓗᐊᓂᒃ ᖃᓄᐃᓕᔪᖃᖅᑎᓪᓗᒍ, 

(iv) ᑐᑭᓯᐊᔾᔪᑎᒃᓴᐃᑦ ᐃᓗᓕᖃᖅᑐᑦ ᓱᓕᔪᓂᒃ ᑎᑎᖅᑲᓂᒃ 
ᖃᓄᐃᓂᕆᔭᐅᓯᒪᔪᒧᑦ ᐃᓚᖃᖅᑐᑦ ᑎᑎᕋᖅᓯᒪᔪᓂᒃ 
ᐋᖅᑭᒋᐊᖅᓯᒪᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐋᓐᓂᐊᕕᓕᐊᖅᓯᒪᔪᒧᑦ, 

(v) ᓱᓕᓂᒃᑯᑦ ᐱᐅᓂᖓᓂᒃ ᐱᐅᓯᒋᐊᖅᑎᑦᑎᓂᕐᒧᑦ ᑲᑎᒪᔩᑦ 
ᑲᑎᒪᓚᐅᖅᑎᓪᓗᒋᑦ ᐅᕝᕙᓘᓐᓃᑦ ᐱᓕᕆᔪᕕᓃᑦ ᕿᒥᕐᕈᓂᕐᒥᒃ, 

(vi) ᑲᑎᒪᓐᓂᖃᕐᓂᕈᑎ ᐅᕝᕙᓘᓐᓃᑦ ᕿᒥᕐᕈᓚᐅᖅᑎᓪᓗᒋ ᐱᐅᓂᖓ 
ᐱᐅᓯᒋᐊᖅᑎᑦᑎᓂᕐᒧᑦ ᑲᑎᒪᔨᖏᓐᓂᒃ ᐱᓕᕆᓂᖅᑲᑕ. (quality 
improvement information) 

4. (1) ᐃᓚᒃᑲᓐᓂᖓᓂ 7(3) ᐋᖅᑭᒋᐊᖅᑕᖅ ᐲᖅᑕᐅᓪᓗᓂ “ᐅᕝᕙᓘᓐᓃᑦ” 
ᐃᓱᐊᓃᑦᑐᒥ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a) ᐊᒻᒪᓗ ᐃᓚᔭᐅᓪᓗᓂ ᐅᑯᐊ ᒪᓕᒡᓗᒋᑦ 
ᑭᖑᓂᖓᓃᑦᑐᒥᒃ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a): 
 

(a.1) ᒪᓕᒡᓗᒍ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐅᕝᕙᓘᓐᓃᑦ 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂ, ᒐᕙᒪᒃᑯᑦ 
ᑎᒥᖁᑎᖓ ᐊᑐᐃᓐᓇᕆᐊᓖᑦ ᑎᑎᖅᑲᓂᒃ ᒪᓕᒡᓗᒍ 
ᐅᖃᐅᓯᕆᔭᖓᑎᒍᑦ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᓯᓗᑎᒃ ᑐᒃᓯᕋᖅᑎᒧᑦ 
ᐊᑐᕈᓐᓇᓂᕐᒧᑦ ᑎᑎᖅᑲᓂᒃ ᒪᓕᒡᓗᒍ ᐅᖃᐅᓯᕆᔭᖓᑎᒍᑦ; 
ᐅᕝᕙᓘᓐᓃᑦ 

 
5. (1) ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᓂ ᐃᓚᒃᑲᓐᓂᖓᓂ 10(2): 
 
ᑎᑎᖅᑲᐃᑦ ᐊᔾᔨᖏᑦ 

(2.1) ᐊᔾᔨᖓᓂᒃ ᐊᑐᐃᓐᓇᔪᖅ ᑕᐃᑲᓂ ᐃᓚᒃᑲᓐᓂᖓᓂ (2) 
ᖃᕆᑕᐅᔭᒃᑯᑎᒎᒋᐊᓕᒃ ᑭᓯᐊᓂ 

(a) ᐊᑐᐃᓐᓇᐅᓗᓂ ᖃᕆᑕᐅᔭᑎᒍᑦ ᐸᐃᐹᖑᙱᑦᑐᒃᑯᑦ 
ᐊᑲᐅᙱᓕᐅᕈᑕᐅᔪᓐᓇᕐᓂᖓᓄᑦ ᐊᐅᓚᓂᒋᔭᖓᓄᑦ ᒐᕙᒪᒃᑯᑦ 
ᑎᒥᖁᑎᖏᓐᓄᑦ; ᐅᕝᕙᓘᓐᓃᑦ 

(b) ᑐᒃᓯᕋᖅᑎ ᑐᒃᓯᕋᕐᓂᕈᓂ ᐸᐃᑉᐹᖔᒥᒃ ᐊᒻᒪᓗ ᐊᑐᐃᓐᓇᐅᓗᓂ 
ᐸᐃᑉᐹᒃᑯᑦ ᐊᑲᐅᙱᓕᐅᕈᑕᐅᔪᓐᓇᙱᓐᓂᖓᓄᑦ ᐊᐅᓚᓂᒋᔭᖓᓄᑦ 
ᒐᕙᒪᒃᑯᑦ ᑎᒥᖁᑎᖏᓐᓄᑦ. 

 
(2) ᐃᓚᒃᑲᓐᓂᖓᓂ 10(3) ᐋᖅᑭᒋᐊᖅᑕᖅ ᐅᑯᐊ ᒪᓕᒡᓗᒋᑦ: 

 
ᖃᐅᔨᓴᖅᑕᐅᓂᖏᑦ ᑎᑎᖅᑲᐃᑦ 

(3) ᓇᒥ ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (3.1) ᐊᒻᒪᓗ (3.2), ᑭᓯᐊᓂ ᑐᒃᓯᕋᖅᑎ 
ᐊᐱᖅᓱᓂᖅᑲᑦ ᖃᐃᔨᓴᕈᒪᓂᕐᒧᑦ ᑎᑎᖅᑲᓂᒃ ᐅᕝᕙᓘᓐᓃᑦ ᐊᔾᔨᐊᓂᒃ ᐊᑐᐃᓐᓇᐅᑎᑕᐅᙱᑉᐸᑦ 
ᒪᓕᒡᓗᒍ ᐃᓚᒃᑲᓐᓂᖓᓂ (2), ᑐᒃᓯᕋᖅᑎ ᐃᒪᐃᔭᕆᐊᓕᒃ 

(a) ᐱᔪᓐᓇᖅᑎᑕᐅᓪᓗᓂ ᖃᐃᔨᓴᓂᕐᒧᑦ ᑎᑎᖅᑲᓂᒃ ᐅᕝᕙᓘᓐᓃᑦ 
ᐃᓚᐃᓐᓇᖏᑕ ᑎᑎᖅᑲᐃᑦ; ᐅᕝᕙᓘᓐᓃᑦ 

(b) ᐊᑐᕈᓐᓇᑎᑕᐅᓪᓗᓂ ᒪᓕᒡᓗᒍ ᒪᓕᒐᕋᓛᑦ. 
 

(3) ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᑕ ᐃᓚᒃᑲᓐᓂᖓᓂ 10(3): 
 
ᐃᓚᓕᐅᑎᓯᒪᙱᑐᑦ − ᖃᐃᔨᓴᕐᓂᖅ ᑎᑎᖅᑲᓂ 

(3.1) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (3.2), ᐊᖓᔪᖅᑳᖅ ᒐᕙᒪᒃᑯᑦ ᑎᒥᖁᑎᒃᑯᑦ 
ᐊᒃᑳᕈᓐᓇᖅᑐᑦ ᐱᔪᓐᓇᖅᑎᑦᓯᓂᕐᒧᑦ ᖃᐃᔨᓴᓂᕐᒧᑦ ᐅᕝᕙᓘᓐᓃᑦ ᐃᓚᐃᓐᓇᖓᓂᒃ 
ᑎᑎᖅᑲᓂᒃ ᐅᕝᕙᓘᓐᓂᑦ ᐊᑐᖅᑎᑦᓯᓂᖅ ᓴᖅᑭᑎᑦᓯᕋᔭᖅᑐᓂᒃ ᑐᑭᓯᐊᔾᔪᑎᒃᓴᓂᒃ ᑖᒃᓱᒪ 
ᐊᖓᔪᖅᑳᑉ ᐋᒃᑳᓚᐅᖅᑎᓪᓗᒍ ᐅᖃᐅᓯᖃᓂᕐᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ 13 
ᑎᑭᐅᑎᓗᒍ 25.1−ᒧᑦ ᐊᒻᒪᓗ 

(a) ᓈᒻᒪᒃᑐᒃᑰᖃᑦᓯᐊᖏᓚᖅ ᓄᖅᑲᐃᑎᑦᓯᓂᕐᒥᒃ ᑐᑭᓯᐊᔾᔪᑎᒃᓴᐅᔪᒧᑦ 
ᑕᐃᑲᙵᑦ ᑎᑎᖅᑲᓂᑦ ᐊᑐᕐᓗᒍ ᒐᕙᒪᒃᑯᑦ ᑎᒥᖁᑎᖏᑦᑕ 
ᓱᓇᒃᑯᑖᖏᑎᒍᑦ ᐅᕝᕙᓘᓐᓃᑦ ᖃᐃᔨᒪᔪᒻᒪᕆᑦᑎᒍᑦ; ᐅᕝᕙᓘᓐᓃᑦ 

(b) ᐊᕕᒃᑐᐃᓂ ᑐᑭᓯᐊᓂᔾᔪᑎᒃᓴᓂ ᑕᐃᑲᙵ ᑎᑎᖅᑲᓂ 
ᐸᕝᕕᓵᑎᑦᓯᕈᓐᓇᖅᑐᒥ ᐊᐅᓚᓂᒋᔭᖓᑕ ᒐᕙᒪᒃᑯ ᑎᒥᖁᑎᖓᓂ. 

 
ᐃᓱᒪᒥᓂᒃ ᐱᓕᕆᓂᖅ 
(3.2) ᐃᓱᒪᒥᓂᒃ ᐱᓕᕆᓂᖅ ᒪᓕᒡᓗᒍ ᐃᓚᒃᑲᓐᓂᖓᓂ (3.1), ᐊᖓᔪᖅᑳᖅ ᒐᕙᒪᒃᑯᑦ 
ᑎᒥᖁᑎᖓ ᐃᒪᐃᔭᕆᐊᓕᒃ, ᐅᑯᓂᖓᓗ ᐊᓯᖏᑦ ᐊᒃᑐᐊᓂᓖᑦ ᐃᓱᒪᒃᓴᖅᓯᐅᕈᑎᒃᓴᓄᑦ, 
ᐃᓱᒪᒋᓗᒍ 

(a) ᐃᓄᓕᒫᓄᑦ ᐱᔪᒪᓂᖃᕐᕕᐅᓂᖓ ᐱᔪᓐᓇᖅᑎᑦᓯᓂᕐᒧᑦ 
ᖃᐅᔨᓴᕐᓂᕐᒥᒃ ᐅᕝᕙᓘᓐᓃᑦ ᑐᓂᓯᓂᕐᒥᒃ ᐱᔪᓐᓇᖕᓂᖅᑖᖅᑎᑕᐅᓂᖅ 
ᓯᓚᐃᕐᕆᔪᖅ ᒐᕙᒪᒃᑯᑦ ᑎᒥᐅᔪᓄᑦ ᐱᔾᔪᑕᐅᔪᑦ ᓴᖅᑭᑦᓯᔪᒪᙱᓐᓂᕐᒧᑦ 
ᑐᑭᓯᐊᔾᔪᑎᒃᓴᓂᒃ ᒪᓕᒡᓗᒍ 
(i) ᐃᓚᖓᓃᑦᑐᓂ 14, 17, 18, 19, 21, 22, 25 

ᐅᕝᕙᓘᓐᓃᑦ 25.1, ᐅᕝᕙᓘᓐᓃᑦ 
(ii) ᐃᓚᒃᑲᓐᓂᖓᓂ 20(1) ᐅᕝᕙᓘᓐᓃᑦ (2); ᐊᒻᒪᓗ 

(b) ᑎᑎᖅᑲᐅᓯᐊᓕᕆᓂᕐᒧᑦ ᐃᓗᓕᖃᖅᑐᑦ ᓇᖕᒥᖁᑎᒋᔭᐅᔪᑦ 
ᑐᑭᓯᐊᔾᔪᑎᒃᓴᖏᓐᓂᒃ ᐃᓅᑉ, ᐃᑲᔫᑎ ᐃᓄᒻᒧᑦ ᐱᔪᓐᓇᖅᑎᑕᐅᓂᖅ 
ᖃᐅᔨᓴᖅᑕᐅᓂᕐᒥᒃ ᐅᕝᕙᓘᓐᓃᑦ ᑐᓂᓯᓂᕐᒥᒃ 
ᐱᔪᓐᓇᖕᓂᖅᑖᖅᑎᑕᐅᓂᖅ ᓯᓚᐃᕐᕆᔪᖅ ᒐᕙᒪᒃᑯᑦ ᑎᒥᐅᔪᓄᑦ 
ᐱᔾᔪᑕᐅᔪᑦ ᓴᖅᑭᑦᓯᔪᒪᙱᓐᓂᕐᒧᑦ ᑐᑭᓯᐊᔾᔪᑎᒃᓴᓂᒃ ᒪᓕᒡᓗᒍ 
(i) ᐃᓚᖓᓃᑦᑐᓂ 14, 17, 18, 19, 21, 22, 25 

ᐅᕝᕙᓘᓐᓃᑦ 25.1, ᐅᕝᕙᓘᓐᓃᑦ 
(ii) ᐃᓚᒃᑲᓐᓂᖓᓂ 20(1) ᐅᕝᕙᓘᓐᓃᑦ (2). 

 
6. ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 11(1)(b): 
 

(b.1) ᑐᒃᓯᕋᖅᑎ ᑐᓂᓯᔪᕕᓂᖅ ᐊᒥᓱᓂᒃ ᑐᒃᓯᕋᐅᑎᓂᒃ ᑐᑭᓯᐊᔾᔪᑎᒃᓴᓂᒃ 
ᕿᓚᒥᐅᔪᒥ ᐊᒻᒪᓗ ᓈᒻᒪᓈᖅᓯᓗᓂ ᐃᓱᓕᕝᕕᖓᑕ 
ᑐᒃᓯᕋᐅᑎᓕᒫᕐᓄ ᐸᕝᕕᓵᑎᑦᓯᕈᓐᓇᖅᑐᒥᒃ ᐊᐅᓚᓂᒋᔭᖓᑕ ᒐᕙᒪᒃᑯ 
ᑎᒥᖁᑎᖓᓂ; 

(b.2) ᐱᕕᒃᓴᖃᑲᓐᓂᐊᕆᐊᓕᒃ ᐅᖃᖃᑎᒌᖕᓂᕐᒧᑦ ᒪᓕᒡᓗᒍ 
ᐃᓚᒃᑲᓐᓂᖓᓂ 13(2.1) ᐅᕝᕙᓘᓐᓃᑦ ᐊᖏᖅᑕᐅᓇᓱᓐᓂᕐᒥᑦ 
ᒪᓕᒡᓗᒍ ᐃᓚᖓ 15 ᐅᕝᕙᓘᓐᓃᑦ 16; 

 
7. ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᑕ ᐃᓚᒃᑲᓐᓂᖓᓂ 13(2): 
 
ᓇᓗᓇᐃᖅᓯᓂᖅ ᒥᓂᔅᑕᑦ ᑲᑎᒪᔨᖏᓐᓄᑦ ᑎᑎᖅᑲᖏᓐᓂᑦ 

(2.1) ᐊᖓᔪᖅᑳᖅ ᒐᕙᒪᒃᑯᑦ ᑎᒥᖁᑎᖓ ᓇᓗᒍᓂ ᑖᓐᓇ ᑎᑎᖅᑲᖅ ᐅᕝᕙᓘᓐᓃᑦ 
ᑐᑭᓯᐊᔾᔪᑎᒃᓴᖅ ᐱᔾᔪᑎᖃᕐᒪᖔᑦ ᐃᓚᒃᑲᓐᓂᖓᓄᑦ (2), ᐊᖓᔪᖅᑳᖅ 

(a) ᐅᖃᖃᑎᖃᕆᐊᖃᖅᑐᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐅᕝᕙᓘᓐᓂᑦ 
ᐃᓄᒻᒥᒃ ᐱᔪᓐᓇᐅᑎᖃᖅᑎᑕᐅᔪᖅ ᓯᕗᓕᖅᑏᑦ ᑲᑎᒪᔨᖏᓐᓂᑦ, 
ᐊᑎᒃᑯᑦ ᐅᕝᕙᓘᓐᓃᑦ ᐊᓪᓚᕕᒃᑯᑦ, ᓇᓗᓇᐃᖅᓯᓂᐊᕐᓗᓂ ᑖᓐᓇ 
ᑎᑎᖅᑲᖅ ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᖅ ᐱᔾᔪᑎᖃᕐᒪᖔ ᑕᐃᒃᓱᒧᖓ 
ᐃᓚᒃᑲᓐᓂᖓᓄᑦ; ᐊᒻᒪᓗ 

(b) ᑖᓐᓇ ᒪᓕᓪᓗᒍ ᐱᖁᔭᖅ, ᓴᖅᑭᑦᑎᔪᓐᓇᑐᐃᓐᓇᖅᑐᑦ ᑎᑎᖅᑲᓂᒃ 
ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᒥᒃ ᑭᓯᐊᓂ ᓯᕗᓕᖅᑏᑦ ᑲᑎᒪᔨᖏᑦ 
ᐅᕝᕙᓘᓐᓂᑦ ᐃᓄᒃ ᐱᔪᓐᓇᐅᑎᖃᖅᑎᑕᐅᔪᒧᑦ ᓯᕗᓕᖅᑏᑦ 
ᑲᑎᒪᔨᖏᓐᓂᑦ ᓇᓗᓇᐃᖅᓯᒃᐸᑕ ᑎᑎᖅᑲᖅ ᐅᕝᕙᓘᓐᓃᑦ 
ᑐᑭᓯᐊᔾᔪᑎᒃᓴᖅ ᐱᔾᔪᑎᖃᙱᒃᑲᓗᐊᕐᒪᖔᑦ ᑕᐃᒃᓱᒧᖓ 
ᐃᓚᒃᑲᓐᓂᖓᓄᑦ. 

 
8. ᐃᓚᒃᑲᓐᓂᖓᓂ 14(2) ᐋᖅᑭᒋᐊᖅᑕᖅ ᐲᖅᑕᐅᓪᓗᓂ “ᐅᕝᕙᓘᓐᓃᑦ” ᐃᓱᐊᓃᑦᑐᒥ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (f), ᐃᓇᖐᖅᑕᐅᓪᓗᓂ (.) ᐃᓱᐊᓃᑦᑐᒥ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (g) ᐆᒧᖓ (;), ᐊᒻᒪᓗ ᐃᓚᔭᐅᓪᓗᓂ ᑭᖑᓂᖓᓃᑦᑐᒥ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (g): 
 

(h) ᐃᓗᓕᖃᖅᑐᖅ ᐅᖃᐅᔾᔪᐃᓂᕐᒥᒃ, ᑐᒃᓯᕋᐅᑎᓂᒃ, ᐊᑐᓕᖁᔭᐅᔪᓂᑦ, 
ᖃᐅᔨᓴᕐᓃᑦ ᐅᕝᕙᓘᓐᓃᑦ ᐊᑐᐊᒐᓕᐅᕐᓂᕐᒧᑦ ᐊᑐᖅᑕᐅᖔᕈᓐᓇᖅᑐᑦ 
ᐱᖃᓯᐅᑎᓗᒋᑦ ᐅᓂᒃᑳᓕᐊᕐᓂ, ᐊᑐᓕᖁᔭᐅᔪᒥ ᐅᕝᕙᓘᓐᓃᑦ 
ᐊᔾᔨᐸᓗᖓᓂᒃ ᑎᑎᖅᑲᓂᑦ ᐃᒪᐃᓕᖓᔪᓂ 
(i) ᓴᖅᑭᑕᐅᔪᕕᓃᑦ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐅᖓᑖᓄᑦ 

ᓯᓚᑖᓂᙶᖅᓯᒪᔪᑦ ᐊᑭᓖᔪᒃᓴᒫᑦ ᒪᓕᒡᓗᒍ ᐃᒻᒥᒃᑰᑐᒃᑯᑦ 
ᖃᐅᔨᓴᓂᕐᒥᑦ, 

(ii) ᐱᓯᒪᔭᐅᓯᒪᔪᖅ ᐅᕝᕙᓘᓐᓃᑦ ᐊᐅᓚᑕᐅᓯᒪᔪᖅ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᐅᖓᑖᓂ ᑕᖅᑭᓂᑦ ᐱᖓᓲᔪᖅᑐᓂ, ᐊᒻᒪᓗ 

(iii) ᐃᒪᐃᑦᑑᙱᑦᑐᑦ 
(A) ᖃᓄᐃᓕᖓᓂᖓᑕ ᐃᖅᑲᓇᐃᔭᕐᕕᒻᒥ 

ᖃᐅᔨᓴᖅᑕᐅᓂᖓ ᐆᒧᖓ ᐅᕝᕙᓘᓐᓃᑦ ᑖᒃᑯᓄᖓ 
ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᔨᒃᑯᑦ ᑕᐃᑲᓂ 
ᒐᕙᒪᒃᑯᑦ ᑎᒥᖁᑎᖏᓐᓂ, ᐅᕝᕙᓘᓐᓃᑦ 

(B) ᑐᑭᓯᐅᒪᓂᖅᓴᐅᖁᓪᓗᒍ, ᓴᖅᑭᑕᐅᓚᐅᖅᓯᒪᔪᖅ 
ᐱᓕᕆᕝᕕᒻᒥ ᑲᒪᒋᔨᖃᖅᑐᑦ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐱᖁᔭᖓᓂ ᐊᑐᐃᓐᓇᐅᑎᑦᓯᓲᑦ 
ᐱᓕᕆᕝᕕᖕᒥ ᑕᒻᒪᖅᓯᒪᔪᖅᓯᐅᕐᓂᕐᒥ; ᐅᕝᕙᓘᓐᓃ 

(i) ᐱᔾᔪᑎᓕᒃ ᑖᒃᓱᒧᖓ ᐃᓚᖓ 15. 
 
9. (1) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 23(2)(c) ᐋᖅᑭᒋᐊᖅᑕᖅ ᐅᑯᐊ ᒪᓕᒡᓗᒋᑦ: 

 
(c) ᓇᖕᒥᖁᑎᒋᔭᐅᔪᑦ ᑐᑭᓯᐊᔾᔪᑎᒃᓴᑦ ᐊᒃᑐᓂᖃᖅᑐᒧ ᐱᔪᓐᓇᖅᑎᑕᓂᖓᓄᑦ 

ᓂᖃᐃᑐᕐᓂᕐᒧᑦ ᑮᓇᐅᔭᓕᐊᕆᔭᑦ ᐃᑲᔫᓯᐊᕐᓄᑦ, ᐃᓕᓐᓂᐊᖅᑎᓄ 

ᑮᓇᐅᔭᑎᒍᑦ ᐃᑲᔪᖅᑕᐅᓂᖅ ᐃᑲᔫᓯᐊᑦ, ᒪᓕᒐᕐᓂ ᑐᑭᓯᓂᐊᕐᕕᒃᑯᑦ 
ᐅᕝᕙᓘᓐᓃᑦ ᐊᓯᐊᒍᓘᓃᑦ ᓂᖃᖏᑐᕐᓂᕐᒧᑦ ᐃᑯᔫᓯᐊᑦ, ᑮᓇᐅᔭᐅᑉ 
ᐅᕝᕙᓘᓐᓃᑦ ᐊᓯᐊᒍᓪᓘᓃ, ᐅᕝᕙᓘᓐᓃᑦ ᓇᓗᓇᐃᖅᑕᐅᓂᖏᑦ 
ᐃᑲᔫᓯᐊᖑᕙᒃᑐᑦ; 

 
(2) ᐃᓚᒃᑲᓐᓂᖓᓂ 23(2) ᐋᖅᑭᒋᐊᖅᑕᖅ ᐲᖅᑕᐅᓪᓗᓂ “ᐅᕝᕙᓘᓐᓃᑦ” 

ᐃᓱᐊᓃᑦᑐᒥ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (i). ᐊᒻᒪᓗ 
(a) ᐋᖅᑭᒋᐊᖅᑕᖅ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (j) ᐅᑯᐊ ᒪᓕᒡᓗᒋᑦ: 

 
(j) ᓇᖕᒥᓂᒋᔭᐅᔪᑦ ᑐᑭᓯᐊᔾᔪᑎᒃᓴᐃᑦ ᓇᓗᓇᐃᖅᓯᒪᒍᓂ 

ᓯᓚᑖᓂᙶᖅᑐᒥ ᐊᑭᓖᔪᒃᓴᒫᑦ ᐃᓅᖃᑎᒌᑦ ᐃᓕᖅᑯᓯᒌᒃᑐᑦ, 
ᐅᑉᐱᕐᓂᖓ ᐅᑉᐱᕆᔭᖏᑦ, ᐅᕕᓂᖓᑕ ᑕᖅᓴᖓ, ᑭᓲᓂᖓ, 
ᖃᓄᐃᑦᑑᕆᐊᖃᖅᑐᒋᓕᕐᓂᖓ, ᖃᐅᔨᒪᓇᕈᑎᖓ, ᑕᐅᑦᑐᒥᓂ 
ᑲᙳᓱᙱᑐᒃ, ᐊᐅᑉᐸᖃᕐᓂᒧᑦ ᐃᓱᒪᖅᓱᑎᓖᑦ ᐅᑭᐅᖏᑦ, 
ᓯᕗᓕᕕᓂᖅ ᐅᕝᕙᓘᓐᓃᑦ ᓇᑭᙶᕐᓂᖓ.; ᐅᕝᕙᓘᓐᓃᑦ 

 
(b) ᐃᓚᔭᐅᔪᑦ ᐅᑯᐊ ᒪᓕᒡᓗᒋᑦ ᑭᖑᓂᖓᑕ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᓂ (j): 
 

(k) ᓇᖕᒥᓂᕆᔭᐅᔪᑦ ᑐᑭᓯᐊᔾᔪᑎᒃᓴᐃᑦ ᐊᒃᑐᐊᓂᓖᑦ ᑖᒃᓱᒧᖓ 
ᓯᓚᑖᓂᙶᖅᑐᑦ ᐊᑭᓖᔪᒃᓴᒫᒃᑯᑦ ᐊᒡᒐᖏᓐᓄᑦ ᖃᐅᔨᔾᔪᑎᑦ, ᐊᓯᖏᑦ 
ᐆᒪᓂᖃᖃᑎᒌᖕᓂᖏᑦ ᑐᑭᓯᐊᔾᔪᑎᒃᓴᑦ, ᐅᕝᕙᓘᓐᓃᑦ 
ᓯᕗᓕᖕᒥᖔᕐᑐᓂᑦ ᑐᑭᓯᐊᔾᔪᑎᒃᓴᑦ. 

 
(3) ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᑕ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᓂ 23(4)(d): 
 

(d.1) ᐅᖃᐅᓯᖃᕐᓂᖅ ᓴᖅᑭᑎᑦᓯᒍᓂ ᓇᖕᒥᓂᖁᑎᒋᔭᐅᔫᑉ 
ᖃᐅᔨᒋᐊᕐᕕᒃᓴᖅ ᑐᓴᐅᒪᔾᔪᑎᒃᓴᖏᑦ ᑖᒃᓱᒪ ᓯᓚᑖᓂᙶᖅᑐᑦ 
ᐊᑭᓖᔪᒃᓴᒫᒃᑯᑦ, ᐱᖃᓯᐅᑎᔪᑦ ᐊᑎᖏᑦ, ᐃᖅᑲᓇᐃᔮᖓ, ᑕᐃᒎᓯᖓ, 
ᐃᖅᑲᓇᐃᔭᕐᕕᖓᑕ ᑐᕌᕈᑎᖓ, ᐃᖅᑲᓇᐃᔭᕐᕕᖓᑕ ᐅᖄᓚᐅᑎᖓ 
ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᑉ ᖃᕆᑕᐅᔭᒃᑯᑦ ᑐᕌᒍᑎᖓ; 

(d.2) ᓴᖅᑭᑕᐅᔪᖅ ᓇᓗᓇᐃᖅᓯᔪᖅ ᓯᓚᑖᓂᙶᖅᑐᑦ ᐊᑭᓖᔪᒃᓴᒫᒃᑯᑦ, 
ᐃᖅᑲᓇᐃᔭᖅᑎᐅᓐᓂᖓᓄᑦ ᒐᕙᒪᒃᑯᑦ ᑎᒥᖁᑎᖓᓄᑦ, ᐱᓕᕆᔨ 
ᐅᕝᕙᓘᓐᓃᑦ ᐃᓚᒋᔭᐅᔪᖅ ᒐᕙᒪᒃᑯᑦ ᑎᒥᖁᑎᖓᓄᑦ, ᐅᕝᕙᓘᓐᓃᑦ 
ᐃᓚᒋᔭᐅᔪᖅ ᐃᖅᑲᓇᐃᔭᖅᑐᓄᑦ ᐃᓚᒋᔭᐅᔪᒧᑦ ᓯᕗᓕᖅᑏᑦ 
ᑲᑎᒪᔨᖏᓐᓄᑦ; 

10. ᐃᓚᒃᑲᓐᓂᖓᓂ 31(3) ᐋᖅᑭᒋᐊᖅᑕᖅ ᐅᑯᐊ ᒪᓕᒡᓗᒋᑦ: 
 
ᐃᓱᓕᕝᕕᖓ ᕿᒥᕐᕈᓂᕐᒧᑦ 

(3) ᑭᓯᐊᓂ ᕿᒥᕐᕈᑐᖃᕐᓇᓂ ᐅᕝᕙᓘᓐᓃᑦ ᑲᔪᓯᑎᑕᐅᙱᒃᑯᓂ ᒪᓕᒡᓗᒍ 
ᐃᓚᒃᑲᓐᓂᖓᓂ (2), ᕿᒥᕐᕈᐊᕐᓂᖅ ᐱᔭᕇᖅᓯᒪᔭᕆᐊᓕᒃ ᐃᓗᐊᓂ 180 ᐅᓪᓗᓂᒃ 
120 ᐃᖅᑲᓇᐃᔭᕐᓇᐅᑎᓪᓗᒍ ᐅᓪᓗᐃᑦ ᑭᖑᓂᖓᑕ ᑐᓂᔭᐅᓚᐅᖅᑎᓪᓗᒍ ᑖᒃᑯᓄᖓ 
ᑐᓴᐅᒪᔾᔪᑎᒃᓴᓄᑦ ᑐᓴᖅᑕᐅᒋᐊᖃᙱᑦᑐᓂᒡᓗ ᑲᒥᓯᓇᒧᑦ ᑐᒃᓯᕋᐅᑎ ᕿᒥᕐᕈᓂᕐᒧᑦ. 
 
11. ᐃᓚᖓ 36 ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐆᒧᖓ: 
 
ᐃᓱᒪᑖᕆᔭᖅ ᐊᖓᔪᖅᑳᕐᒧᑦ 
36. (1) ᐃᓗᐊᓂ ᐅᓪᓗᓄᑦ 30−ᓂᑦ ᑭᖑᓂᖓᓂ ᑐᓂᔭᐅᓚᐅᖅᑎᓪᓗᒍ ᐅᓂᒃᑳᓕᐊᑦ 
ᑖᒃᓱᒪᙵ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐊᖓᔪᖅᑳᖅ 
ᒐᕙᒪᒃᑯᑦ ᑎᒥᖁᑎᖓᓄᑦ ᐃᓱᒫᓗᑦᑐᖅ ᐃᒪᐃᔭᕆᐊᓕᒃ 

(a) ᐃᓱᒪᑖᓕᐅᕐᓗᓂ ᒪᓕᓂᐊᕐᓗᓂᒋᑦ ᐅᖃᐅᔾᔪᖅᑕᐅᔪᒧᑦ ᑖᒃᓱᒧᖓ 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ 
ᑲᒥᓯᓇᒧᑦ, ᐅᕝᕙᓘᓐᓃᑦ ᓇᓪᓕᐊᓂᑐᐃᓐᓇᖅ ᐊᓯᐊᓂᒃ 
ᐃᓱᒪᑖᕆᔭᐅᔫᑉ ᐊᖓᔪᖅᑳᖓᑕ ᐃᓱᒪᒋᔭᖃᖅᑐᒥᒃ ᓈᒻᒪᒃᑐᒃᑯᑦ; 
ᐊᒻᒪᓗ 

(b) ᑐᓂᓯᓗᓂ ᑎᑎᕋᖅᓯᒪᔪᓂᒃ ᖃᐅᔨᒃᑲᐃᔾᔪᑎᒥᒃ ᐃᓱᒪᑖᕆᔭᐅᔪᒥ 
ᐱᔾᔪᑎᖃᕐᓗᑎ ᑖᒃᓱᒧᖓ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ 
ᑲᙳᓇᖅᑑᑎᓄᑦ ᑲᒥᓯᓇ, ᐃᓄᒃ ᐊᐱᖅᓱᖅᑐᕕᓂ ᕿᒥᕐᕈᓂᕐᒧᑦ 
ᐊᒻᒪᓗ ᓇᓕᐊᓄᑐᐃᓐᓇᖅ ᐊᓯᐊᑕ ᐃᓄᒃ ᑐᓂᔭᕕᓂᖅ ᐊᔾᔨᐊᓂᒃ 
ᑐᒃᓯᕋᖅᑎᐅᑉ ᕿᒥᕐᕈᖁᔨᓂᕐᒧᑦ ᒪᓕᒡᓗᒍ ᐃᓚᖓ 30. 

 
ᖃᐅᔨᒃᑲᐃᔾᔪᑎ ᐱᔪᓐᓇᕐᓂᖏᓐᓄᑦ ᖁᑦᓯᓂᖅᓴᒧᑦ ᐅᓐᓂᕐᓗᓐᓂᖅ ᐊᑐᕈᓐᓇᓂᕐᒧᑦ 
ᐊᐃᑦᑑᓯᐊᕐᓄᑦ 

(2) ᐃᒪᐃᑉᐸ ᐊᖓᔪᖅᑳᖅ ᒐᕙᒪᒃᑯᑦ ᑎᒥᖁᑎᖓ ᐃᓱᒪᓕᐅᕈᑎᖃᖅᐸᑦ 
ᐊᑐᖅᑎᑦᓯᓂᕐᒧᑦ ᑎᑎᖅᑲᓂᒃ ᐅᕝᕙᓘᓐᓃᑦ ᐃᓚᐃᓐᓇᖏᑦᓂᒃ ᑎᑎᖅᑲᐃᑦ ᒪᓕᒡᓗᒍ 
ᐃᓚᒃᑲᓐᓂᖓᓂ (1), ᖃᐃᔨᒃᑲᐃᔾᔪᑎ ᑎᑎᕋᖅᓯᒪᔪᖃᕆᐊᓕᒃ ᑐᒃᓯᕋᖅᑐᖅ 
ᐊᑐᕈᓐᓇᖅᑎᑕᐅᕐᓂᐊᕐᓂᖓᓄᑦ ᑭᓯᐊᓂ ᓯᓚᑖᓂᙶᖅᑐᖅ ᐊᑭᓖᔪᒃᓴᒫᖅ ᑐᖅᑯᑎᑦᓯᒍᓂ 
ᐊᒻᒪᓗ ᐱᔨᑦᓯᕋᕐᓗᓂᐅᒃ ᖃᐃᔨᒃᑲᐃᔾᔪᑎ ᖁᑦᓯᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᒪᓕᒡᓗᒍ 
ᐃᓚᒃᑲᓐᓂᖓᓂ 37(2) ᐃᓗᐊᓂ ᐅᓪᓗᓄᑦ 30−ᓄᑦ ᑭᖑᓂᖓᓂ ᐅᓪᓗᖓᑕ 
ᓯᓚᑖᓂᙶᖅᑐᖅ ᐊᑭᓖᔪᒃᓴᒫᖅ ᑐᓂᔭᐅᑎᓪᓗᒍ ᖃᐅᔨᒃᑲᐃᔾᔪᑎᒥᒃ. 
 
ᖃᐅᔨᒃᑲᐃᔾᔪᑎ ᐱᔪᓐᓇᕐᓂᖏᓐᓄᑦ ᖁᑦᓯᓂᖅᓴᒧᑦ ᐅᓐᓂᕐᓗᓐᓂᖅ ᐊᑐᕈᓐᓇᓂᕐᒧ 
ᐊᖏᖅᑕᐅᙱᓂᖅ 

(3) ᐊᖓᔪᖅᑳᖅ ᒐᕙᒪᒃᑯᑦ ᑎᒥᖁᑎᖓ ᐃᓱᒪᓕᐅᕈᑎᖃᖅᐸᑦ ᐊᑐᙱᑎᑦᓯᓂᕐᒥᑦ 
ᑎᑎᖅᑲᓂᒃ ᐅᕝᕙᓘᓐᓃᑦ ᐃᓚᐃᓐᓇᖏᓐᓂ ᑎᑎᖅᑲᓂᒃ ᒪᓕᒡᓗᒍ ᐃᓚᒃᑲᓐᓂᖓᓂ (1), 
ᖃᐅᔨᒃᑲᐃᔾᔪᑎ ᑎᑎᕋᖅᓯᒪᔭᕆᐊᓕᒃ ᑖᓐᓇ ᑐᒃᓯᕋᖅᑎ ᑐᖅᑯᓱᐃᔪᓐᓇᖅᑐᖅ ᐊᒻᒪᓗ 

ᐱᔨᑦᓯᕋᕐᓗᓂ ᖃᐅᔨᒃᑲᐃᔾᔪᑎᒥᒃ ᐅᓐᓂᕐᓗᖕᓂᕐᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ 37(2) 
ᐅᓪᓗᓂᑦ 30−ᓂᒃ ᑭᖑᓂᖓᑕ ᐅᓪᓘᑉ ᑐᓂᔭᐅᓚᐅᖅᑎᓪᓗᒍ ᖃᐃᔨᒃᑲᐃᔾᔪᑎ. 
 
12. (1) ᐃᓚᒃᑲᓐᓂᖓᓂ 37(2) ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐅᑯᓄᖓ: 
 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 

(1.1) ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 
ᐱᔪᓐᓇᖅᑐ 

(a) ᑭᒡᒐᖅᑐᐃᓗᓂ ᑐᒃᓯᕋᖅᑎᒥᒃ ᐅᕝᕙᓘᓐᓃᑦ ᓯᓚᑖᓂᙶᖅᑐᖅ 
ᐊᑭᓖᔪᒃᓴᒫᒧᑦ ᖁᑦᓯᓂᖅᓴᒧᑦ ᐅᓐᓂᕐᓗᑎᓪᓗᒍ ᒪᓕᒡᓗᒍ 
ᐃᓚᒃᑲᓐᓂᖓᓂ (1), ᐊᑭᓖᙱᓪᓗᓂ; ᐅᕝᕙᓘᓐᓃᑦ 

(b) ᐊᖏᖅᑕᐅᔪᒃᑯᑦ ᑐᒃᓯᕋᖅᑐᒥᑦ ᐅᕝᕙᓘᓐᓃᑦ ᓯᓚᑖᓂᙶᖅᑐᖅ 
ᐊᑭᓖᔪᒃᓴᒫᒥᑦ, ᖁᑦᓯᓂᖅᓴᒧᑦ ᐅᓐᓂᕐᓗᓐᓂᖅ ᐃᓱᒪᑖᕆᔭᐅᔪᖅ 
ᑖᒃᓱᒧᖓ ᐊᖓᔪᖅᑳᒧᑦ ᒐᕙᒪᒃᑯᑦ ᑎᒥᖁᑎᖓᓄᑦ ᒪᓕᒡᓗᒍ 
ᐃᓚᖓ 36 ᑖᒃᑯᓄᖓ ᓄᓇᕗᒻᒥ ᐃᖅᑲᖅᑐᐃᕝᕕᒃᑯᓐᓄᑦ. 

 
ᖃᓄᐃᓕᖓᓂᖓ ᑭᒡᒐᖅᑐᐃᔨᐅᓗᓂ 

(1.2) ᑭᒡᒐᑐᐃᓂᐊᕐᓗᓂ ᑐᒃᓯᕋᖅᑐᒥᒃ ᐅᕝᕙᓘᓐᓃᑦ ᓯᓚᑖᓂᙶᖅᑐᖅ 
ᐊᑭᓖᔪᒃᓴᒫᒥᑦ, ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (1.1)(a), ᑐᑭᓯᐊᔾᔪᑎᒃᓴᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐃᓱᒪᒋᔭᐅᔪᖅ ᐃᓚᒋᔭᐅᖏᓐᓂᖑᓄᑦ 
ᐱᓕᐊᖃᕐᓂᕐᒥᒃ ᒪᓕᒐᖅᑎᒍᑦ ᓲᕐᓗ ᓇᓗᓇᐃᖅᒪᔪᖅ ᑕᐃᑲᓂ ᒪᓕᒐᓕᕆᓂᕐᒧᑦ 
ᐱᓕᕆᔨᒋᔭᐅᓪᓚᕆᖕᓂᕐᒧᑦ ᐱᖁᔭᖅ. 
 
ᐊᑭᖏᑦ ᐊᒻᒪᓗ ᑐᓂᐅᖅᑲᐅᑕᐅᓂᖏᑦ 

(1.3) ᑭᒡᒐᑐᐃᓂᕐᒧᑦ ᑐᒃᓯᕋᖅᑐᒥᒃ ᐅᕝᕙᓘᓐᓃᑦ ᓯᓚᑖᓂᙶᖅᑐᖅ ᐊᑭᓖᔪᒃᓴᒫᒥᑦ, 
ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1.1)(a), ᑐᑭᓯᐊᔾᔪᑎᒃᓴᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐊᖏᖃᑎᒌᒋᐊᖃᖅᑐᖅ ᑐᒃᓯᕋᖅᑐᒥᒃ 
ᐅᕝᕙᓘᓐᓃᑦ ᓯᓚᑖᓂᙶᖅᑐᖅ ᐊᑭᓖᔪᒃᓴᒫᒥᑦ, ᐃᑉᐱᒋᓗᒍ ᑲᒪᒋᔭᒃᓴᖏᑦ ᐊᑭᖏᓐᓄᑦ 
ᐊᒻᒪᓗ ᐊᑭᓕᐅᑕᐅᔪᑦ ᖁᑦᑎᓐᓂᖅᓴᒧᑦ ᐅᓐᓂᕐᓗᓐᓂᕐᒧᑦ. 
 
ᖃᐅᔨᒃᑲᐃᔾᔪᑎ ᐅᓐᓂᕐᓗᒍᑕᐅᔪᒧᑦ  

(2) ᑐᒃᓯᕋᖅᑐᖅ, ᓯᓚᑖᓂᙶᖅᑐᖅ ᐊᑭᓖᔪᒃᓴᒫᖅ ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᓂᒃ 
ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᖁᑦᑎᓐᓂᖅᓴᒧᑦ ᐅᓐᓂᕐᓗᒍᒪᔪᑦ 
ᐃᓱᒪᑖᕆᔭᐅᔪᒥᒃ ᐊᖓᔪᖅᑳᕐᒧᑦ ᐃᒪᐃᔭᐊᓕᒃ, ᐃᓗᐊᓂ ᐅᓪᓗᓂᑦ 30−ᓂᒃ ᑭᖑᓂᖓᑕ 
ᐅᓪᓘᑉ ᐅᓐᓂᕐᓗᒃᑐᖅ ᑐᓂᔭᐅᓚᐅᖅᑎᓪᓗᒍ ᑎᑎᕋᖅᓯᒪᔪᓂ ᖃᐅᔨᒃᑲᐃᔾᔪᑎᒥ 
ᐃᓱᒪᑖᕆᔭᐅᔪᒥᒃ. 

(a) ᑐᖅᑯᐃᓗᓂ ᖃᐅᔨᒃᑲᐃᔾᔪᑎᒥᒃ ᐅᓐᓂᕐᓗᒍᑕᐅᔪᒧᑦ ᑖᒃᑯᓄᖓ 
ᓄᓇᕗᒻᒥ ᐃᖅᑲᖅᑐᐃᕝᕕᒃᑯᓐᓄᑦ; ᐊᒻᒪᓗ 

(b) ᐱᔨᑦᓯᕋᕐᓗᒍ ᖃᐅᔨᒃᑲᐃᔾᔪᑎ ᐅᓐᓂᕐᓗᒍᑕᐅᔪᒧᑦ 

(i) ᒐᕙᒪᒃᑯᑦ ᑎᒥᖁᑎᖓ ᐱᓕᕆᕝᕕᐅᑉᐸᑦ, ᐊᕕᒃᑐᖅᓯᒪᒍᓂ 
ᐅᕝᕙᓘᓐᓃᑦ ᐊᓪᓚᕕᐅᒍᓂ ᓄᓇᕗᑦ ᒐᕙᒪᒃᑯᖏᓐᓄᑦ, 
ᒪᓕᒐᓕᕆᔨᕐᔪᐊᖅ ᓄᓇᕗᒻᒧᑦ; ᐅᕝᕙᓘᓐᓃᑦ 

(ii) ᑕᐃᒪᐃᙱᑉᐸᑦ, ᐊᖓᔪᖅᑳ. 
 

(2) ᐃᓚᒃᑲᓐᓂᖓᓂ 37(6) ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐅᑯᓄᖓ: 
 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 

(6) ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 
(a) ᐃᓚᒋᔭᐅᔪᖅ ᖁᑦᓯᓂᖅᓴᒧ ᐅᓐᓂᕐᓗᑐᒧᑦ ᑭᓯᐊᓂ 

ᐅᓐᓂᕐᓗᑐᖃᑐᐊᖅᐸᑦ ᐃᓱᒪᑖᕆᔭᐅᔪᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (1.1)(b); ᐊᒻᒪᓗ 

(b) ᓄᖅᑲᖔᖅᑎᓪᓗᒍ ᐃᖅᑲᖅᑐᐃᔨ, ᐅᓚᕕᑕᐅᑐᐃᓐᓇᕆᐊᓕᒃ 
ᐅᓐᓂᕐᓗᕈᑕᐅᔪᓄᑦ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ 
ᑲᙳᓇᖅᑑᑎᓄᑦ ᑲᒥᓯᓇ, ᑭᒡᒐᖅᑐᐃᔨᐅᙱᑦᑐᖅ ᐅᕝᕙᓘᓐᓃᑦ 
ᑭᒡᒐᖅᑐᐃᔨᐅᖏᑦᑐᖅ ᐃᓚᒋᔭᐅᔪᓄᑦ. 

 
ᓄᖅᑲᖅᑎᑕᐅᓂᖓ ᑭᒡᒐᖅᑐᐃᓂᕐᒧᑦ 

(7) ᑐᒃᓯᕋᖅᑐᖅ ᐅᕝᕙᓘᓐᓃᑦ ᓯᓚᑖᓂᙶᖅᑐᖅ ᐊᑭᓖᔪᒃᓴᒫᖅ ᑭᒡᒐᑐᖅᑕᐅᔪᖅ 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐅᓐᓂᕐᓗᒃᑎᓪᓗᒋᑦ 
ᐃᒪᐃᔪᓐᓇᖅᑐᖅ, ᖃᖓᑐᐃᓐᓇᒃᑯᑦ, ᓄᖅᑲᑎᑦᓯᒍᓐᓇᖅᑐ ᑭᒡᒐᑐᖅᑕᐅᓂᖓᓄᑦ 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇᒥᑦ, ᐊᒻᒪᓗ ᑲᔪᓯᓗᓂ 
ᐅᓐᓂᕐᓗᖕᓂᒥᒃ ᑭᒡᒐᖅᑐᐃᔨᖃᙱᓪᓗᓂ. 
 
ᐊᑐᕈᓐᓃᖅᑎᑕᐅᓂᖓ ᐊᖏᕈᑎ 

(8) ᑐᒃᓯᕋᖅᑐᖅ ᐅᕝᕙᓘᓐᓃᑦ ᓯᓚᑖᓂᙶᖅᑐᖅ ᐊᑭᓖᔪᒃᓴᒫᖅ ᐊᑐᕈᓐᓃᖅᑎᑦᑎᒍᓂ 
ᐊᖏᕈᑎᒥᒃ ᑐᓂᔭᐅᓯᒪᔪᖅ ᒪᓕᓪᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1.1)(b), 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐃᒪᐃᔭᕆᐊᓕᒃ 

(a) ᐊᑐᕈᓐᓃᖅᑎᑦᓯᓗᓂ ᐅᓐᓂᕐᓗᒍᑕᐅᔪᒥᒃ; ᐅᕝᕙᓘᓐᓃ 
(b) ᓄᖅᑲᖔᑲᐃᓐᓇᕈᒪᓗᓂ ᑖᒃᓱᒪᖓ ᐃᖅᑲᖅᑐᐃᔨᒥᑦ ᑲᔪᓯᓂᐊᕐᓗᓂ 

ᐅᓐᓕᕐᓗᓂᒥᒃ ᐊᑐᕈᓐᓃᖅᑎᑕᐅᓯᒪᒐᓗᐊᖅᑎᓪᓗᒍ ᐊᖏᖃᑎᒌᖑᑎ. 
 
ᓄᖅᑲᖓᔪᓐᓇᖅᑎᑦᑎᓂᖅ 

(9) ᐃᖅᑲᖅᑐᐃᔨ ᐊᖏᕈᓐᓇᖅᑐ ᓄᖅᑲᖓᔪᓐᓇᖅᑎᑦᑎᓂᕐᒥᒃ ᐆᒧᖓ 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᑲᔪᓯᓂᐊᕐᓗᓂ 
ᐅᓐᓂᕐᓗᒍᑕᐅᔪᒥᒃ ᓄᖅᑲᑎᑕᐅᒐᓗᐊᖅᑎᓪᓗᒍ ᐊᖏᕈᑎ ᑖᒃᓱᒧᖓ ᑐᒃᓯᕋᖅᑎᒥᑦ 
ᐅᕝᕙᓘᓐᓃᑦ ᓯᓚᑖᓂᙶᖅᑐᖅ ᐊᑭᓖᔪᒃᓴᒫᒥᑦ ᑭᓯᐊᓂ ᐃᖅᑲᖅᑐᐃᔨ ᐃᓱᒪᕗᖅ 
ᑭᒃᑯᑐᐃᓐᓇᐃᑦ ᐱᔪᒪᓂᖏᓐᓂᑦ ᑲᔪᓯᖁᓪᓗᒍ ᐅᓐᓂᕐᓗᒍᑕᐅᔪᒥ. 

13. ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 38(2): 
 
ᐱᓕᕆᐊᒃᓴᓕᒃ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 

(2.1) ᐅᓐᓂᕐᓗᓐᓂᖅ ᐱᒋᐊᖅᑎᑕᐅᔪᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 37(1.1)(b), ᖃᓄᑐᐃᓐᓇᖅ ᐱᓕᕆᐊᒃᓴᓕᒃ ᑖᓐᓇ ᑐᒃᓯᕋᖅᑐᖅ 
ᐅᕝᕙᓘᓐᓃᑦ ᓯᓚᑖᓂᙶᖅᑐᖅ ᐊᑭᓖᔪᒃᓴᒫᖅ ᑭᒡᒐᖅᑐᐃᔨᐅᙱᑦᑐᖅ ᖁᑦᓯᕐᓂᒃᓴᒧᑦ 
ᐅᓐᓂᕐᓗᒍᑕᐅᔪᒧᑦ ᑕᐃᒪᐃᒐᔭᖅᑐᒧ ᒪᓕᒡᓗᒍ ᐃᓚᖓ 33 ᐃᓱᒪᒋᔭᐅᔪᖅ 
ᐱᓕᕆᐊᒃᓴᖃᖅᑐᖅ ᑖᒃᓱᒧᖓ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ 
ᑲᒥᓯᓇᒧᑦ. 
 
14. (1) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 48(j) ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗ 
ᐆᒧᖓ: 
 

(j) ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐱᔾᔪᑎᒋᓪᓗᒍ, ᑖᒃᓱᒧᖓ ᑮᓇᐅᔭᓂᒃ 
ᑭᒡᓕᓯᐅᖅᑎᒻᒪᕆᒃ ᑲᓇᑕᒥ ᐅᕝᕙᓘᓐᓃᑦ ᓇᓪᓕᐊᓄᑐᐃᓐᓇᖅ 
ᐊᓯᐊᓄᑦ ᐃᓄᒻᒧᑦ ᐅᕝᕙᓘᓐᓃᑦ ᑲᑎᙵᔪᓄᑦ ᑕᐃᒃᑯᓄᖓ ᐃᓄᓐᓄᑦ 
ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᕐᓂ; 

 
(2) ᐅᑯᐊ ᒪᓕᒡᓗᒋᑦ ᐃᓚᔭᐅᔪᖅ ᑭᖑᓂᖓᓂ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᓂ 48(r): 
 

(r.1) ᐱᔾᔪᑎᒋᓗᒍ ᐋᖅᑭᒐᓱᐊᕐᓗᒍ ᐃᓅᔪᓐᓃᖅᓯᒪᔫᑉ ᕿᒻᒪᑯᒋᔭᖏᓐᓄᑦ, 
(i) ᑖᒃᓱᒧᖓ ᐱᒋᐊᖅᑎᑦᑎᔪᒧᑦ, ᐊᒡᓚᕝᕕᓕᕆᔨ, ᐅᕝᕙᓘᓐᓃᑦ 

ᑮᓇᐅᔭᓕᕆᔨ ᕿᒪᒃᑕᐅᔪᓄᑦ, 
(ii) ᑖᒃᓱᒧᖓ ᐃᓅᔪᓐᓃᖅᓯᒪᔫᑉ ᐊᐃᑉᐸᖓᑕ ᐅᕝᕙᓘᓐᓃᑦ 

ᖃᑕᖑᑎᖓᓄᑦ, ᐅᕝᕙᓘᓐᓃᑦ 
(iii) ᑖᒃᓱᒧᖓ ᐊᓯᐊᓄᑦ ᐃᓄᒻᒧᑦ, ᐃᓱᒪᒋᔭᖓᒍᑦ 

ᐊᖓᔪᖄᕆᔭᐅᔪᖅ ᑭᒃᑯᑐᐃᓐᓇᕐᓄᑦ ᑎᒥᐅᔪᒧᑦ, 
ᐱᔭᕆᐊᖃᖅᑐᖅ ᓇᖕᒥᖁᑎᒋᔭᐅᔪᓂᒃ ᑐᑭᓯᐊᔾᔪᑎᑦᓴᖏᓐᓂᒃ 
ᑖᒃᓱᒧᖓ ᐱᔾᔪᑕᐅᔪᒧᑦ; 

 
15. ᐃᓚᒃᑲᓐᓂᖓᓂ 49.2(3) ᐋᖅᑭᒋᐊᖅᑕᖅ ᐅᑯᐊ ᒪᓕᒡᓗᒋᑦ: 
 
ᖃᓄᑎᒋ ᑭᒡᓕᖃᕐᓂᖓᑕ ᕿᒥᕐᕈᓂᕐᒧᑦ 

(3) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (2), ᕿᒥᕐᕈᓂᖅ ᐱᔭᕇᖅᓯᒪᕆᐊᓕᒃ 
ᐃᓗᐊᓂ 180 ᐅᓪᓗᓂᒃ 120 ᐃᖅᑲᓇᐃᔭᕐᓇᐅᑎᓪᓗᒍ ᐅᓪᓗᐃᑦ ᑭᖑᓂᖓᑕ ᑖᒃᑯᓄᖓᑦ 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᑐᒃᓯᕋᐅᑑᑉ 
ᕿᒥᕐᕈᓂᕐᒧᑦ. 
 
16. ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 49.5(a) ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ 
ᐅᑯᓄᖓ: 

(a) ᐋᖅᑭᒃᓱᐃᓂᐊᕐᓗᓂ ᑎᑎᕋᖅᓯᒪᔪᑦ ᐅᓂᒃᑳᓂᒃ ᐱᔾᔪᑎᖃᖅᑐᓂᒃ 

ᐋᖅᑭᒃᓯᒪᔪᓂᒃ ᐊᑐᓕᖁᔭᐅᓯᒪᔪᓄᑦ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐃᑉᐱᒋᓗᒋᑦ 
(i) ᑲᑎᖅᓱᖅᑕᐅᔪᑦ, ᐊᑐᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᑎᑦᓯᓂᖅ 

ᑖᒃᑯᓂᖓ ᓇᖕᒥᖁᑎᒋᔭᐅᔪᑦ ᑐᑭᓯᐊᔾᔪᑎᒃᓴᖏᓐᓂᑦ ᐃᓄᒻᒧᑦ 
ᑐᒃᓯᕋᐅᑎᓕᐅᖅᑐᕕᓂᖅ ᒪᓕᒡᓗᒍ ᐃᓚᒃᑲᓐᓂᖓᓂ 49.1(1), 
ᐱᑕᖃᕈᓂ, ᐊᒻᒪᓗ 

(ii) ᐊᑐᖅᑕᐅᔪᑦ ᑖᒃᑯᓇᙵ ᒐᕙᒪᒃᑯᑦ ᑎᒥᖁᑎᖏᓐᓂ 
ᐃᑉᐱᒋᓗᒋᑦ ᑲᑎᖅᓱᖅᑕᐅᔪᓄᑦ, ᐊᑐᖅᑕᐅᔪᑦ ᐊᒻᒪᓗ 
ᓴᖅᑭᑎᑕᐅᔪᑦ ᓇᖕᒥᓂᖁᑎᒋᔭᐅᔪᑦ ᑐᑭᓯᐊᔾᔪᑎᒃᓴᖏᓐᓄᑦ; 
ᐊᒻᒪᓗ 

 
17. ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 49.6(b) ᐋᖅᑭᒋᐊᖅᑕᐅᔪᑦ ᐅᑯᐊ ᒪᓕᒡᓗᒋᑦ: 
 

(b) ᑐᓂᓯᓗᓂ ᑎᑎᕋᖅᓯᒪᔪᓂᒃ ᖃᐅᔨᒃᑲᐃᔾᔪᑎᒥᒃ ᐃᓱᒪᑖᕆᔭᐅᔪᒥᒃ 
ᐱᔾᔪᑎᖃᕐᓗᑎᒃ ᑖᒃᓱᒧᖓ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ 
ᑲᙳᓇᖅᑑᑎᓄᑦ ᑲᒥᓯᓇ, ᐊᒻᒪᓗ ᐃᓄᒻᒧᑦ ᑐᒃᓯᕋᖅᑐᕕᓂᖅ 
ᕿᒥᕐᕈᓂᕐᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ 49.1(1), ᐱᑕᖃᕈᓂ. 

 
18. ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᑕ ᐃᓚᖓ 49.6: 
 

ᖁᑦᓯᓂᖅᓴᒧᑦ ᐅᓐᓂᕐᓘᑎᑦ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ 
 
ᖁᑦᓯᓂᖅᓴᒧᑦ ᐅᓐᓂᕐᓗᓐᓂᖅ ᐃᓱᒪᑖᕆᔭᐅᔪᖅ ᐊᖓᔪᖅᑳᕐᒧᑦ 
49.6.1. (1) ᐃᓄᒃ ᑐᒃᓯᕋᖅᑐᕕᓂᖅ ᕿᒥᕐᕈᓂᕐᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ 49.1(1) 
ᖁᑦᓯᓂᖅᓴᒧᑦ ᐅᓐᓂᕐᓗᒍᓐᓇᖅᑐ ᐃᓱᒪᑖᕆᔭᐅᔪᒥᒃ ᐊᖓᔪᖅᑳᕐᒧᑦ ᒐᕙᒪᒃᑯ ᑎᒥᖁᑎᖏᓐᓂᑦ 
ᒪᓕᒡᓗᒍ ᐃᓚᖓ 49.6 ᐱᔾᔪᑎᖃᖅᑐᑦ ᐃᓱᒪᑖᕆᔭᐅᔪᑦ ᐊᑐᙱᑦᑐᑦ ᐊᑐᖅᑕᐅᔭᕆᐊᓕᖕᓄᑦ 
ᑖᔅᓱᒪ ᐱᖁᔭᖓᓄᑦ ᐃᑉᐱᒋᓗᒋᑦ ᑲᑎᖅᓱᖅᑕᐅᔪᑦ, ᐊᑐᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᑎᑕᐅᔪᑦ 
ᑖᒃᑯᓄᖓ ᐃᓅᑉ ᓇᖕᒥᖁᑎᒋᔭᖏᓐᓂᒃ ᑐᑭᓯᐊᔾᔪᑎᒃᓴᓄᑦ. 
 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 
(2) ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐱᔪᓐᓇᖅᑐᖅ 

(a) ᑭᒡᒐᖅᑐᐃᓗᓂ ᐃᓄᒻᒥᒃ ᐅᓐᓂᕐᓗᒋᐊᖅᓯᒪᑎᓪᓗᒍ ᒪᓕᒡᓗᒍ 
ᐃᓚᒃᑲᓐᓂᖓᓂ (1), ᐊᑭᖃᖏᑦᑐᒃᑯᑦ; 

(b) ᐊᖏᖅᑕᐅᓯᒪᓪᓗᓂ ᐃᓄᒻᒥᑦ, ᐅᓂᕐᓗᓐᓂᕐᒧᑦ ᐃᓱᒪᑖᕆᔭᐅᔪᖅ 
ᐊᖓᔪᖅᑳᕐᒧᑦ ᒐᕙᒪᒃᑯᑦ ᑎᒥᖁᑎᖓᓄᑦ ᒪᓕᒡᓗᒍ ᐃᓚᖓ 49.6 
ᐱᔾᔪᑕᐅᓗᓂ ᐃᓱᒪᑖᕆᔭᐅᔪᖅ ᐊᑐᙱᑦᑐᖅ ᐊᑐᖅᑕᐅᔭᕆᐊᓕᖕᓄᑦ 
ᑖᔅᓱᒪ ᐱᖁᔭᖓᓄᑦ ᐃᑉᐱᒋᓗᒍ ᐊᑐᖅᑕᐅᔪᑦ ᐅᕝᕙᓘᓐᓃᑦ 
ᓴᖅᑭᑎᑕᐅᔪᑦ ᑖᒃᑯᓄᖓ ᐃᓅᑉ ᓇᖕᒥᖁᑎᒋᔭᖏᓐᓂᒃ 
ᑐᑭᓯᐊᔾᔪᑎᒃᓴᓄᑦ ᑖᒃᑯᓂᖓ 

(i) ᐃᓅᑉ ᓇᖕᒥᖁᑎᒋᔭᖏᓐᓂᒃ ᑐᑭᓯᐊᔾᔪᑎᒃᓴᖏᓐᓂᒃ, 
ᐅᕝᕙᓘᓐᓃᑦ 

(ii) ᓇᖕᒥᖁᑎᒋᔭᐅᔪᑦ ᑐᑭᓯᐊᔾᔪᑎᒃᓴᐃᑦ ᑕᒪᐃᓐᓄᑦ, 
ᐱᖃᓯᐅᑎᓗᒍ ᐃᓅᑉ ᓇᖕᒥᖁᑎᒋᔭᖏᓐᓄᑦ 
ᑐᑭᓯᐊᔾᔪᑎᒃᓴᖏᑦ; ᐅᕝᕙᓘᓐᓃᑦ 

(c) ᖁᑦᓯᓂᖅᓴᒧᑦ ᐅᓐᓂᕐᓗᒍᓐᓇᖅᑐᖅ ᐃᓱᒪᑖᕆᔭᐅᔪᒥᑦ ᐊᖓᔪᖅᑳᕐᒧᑦ 
ᒐᕙᒪᒃᑯᑦ ᑎᒥᖁᑎᖓᓂ ᐃᑉᐱᒋᓗᒋᑦ ᐊᑐᓕᖁᔭᐅᓯᒪᔪᑦ ᒪᓕᒡᓗᒍ 
ᑎᑎᕋᖅᓯᒪᒃᑲᓐᓂᖅᑐᖅ 49.5(a)(ii) ᐱᔾᔪᑎᖃᖅᑐᒥ ᐃᓱᒪᑖᕆᔭᐅᔪ 
ᐊᑐᙱᑦᑐᖅ ᐊᑐᖅᑕᐅᔭᕆᐊᓕᖕᓄᑦ ᑖᔅᓱᒪ ᐱᖁᔭᖓᓄᑦ ᐃᑉᐱᒋᓗᒍ 
ᐊᑐᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᑎᑕᐅᔪᑦ ᑖᒃᑯᓄᖓ ᐃᓅᑉ 
ᓇᖕᒥᖁᑎᒋᔭᖏᓐᓂᒃ ᑐᑭᓯᐊᔾᔪᑎᒃᓴᓄᑦ ᑕᒪᐃᓐᓄᑦ. 

 
ᖃᓄᐃᓕᖓᓂᖓ ᑭᒡᒐᖅᑐᐃᔨᐅᓗᓂ 

(3) ᑭᒡᒐᖅᑐᐃᓗᓂ ᐃᓄᒻᒥ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (2)(a), 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐃᓱᒪᒋᔭᐅᔪᖅ 
ᐃᓚᒋᔭᐅᖏᓐᓂᖑᓄᑦ ᐱᓕᕆᐊᖃᕐᓗᓂ ᒪᓕᒐᓕᕆᓂᕐᒧᑦ ᓇᓗᓇᐃᖅᒪᔪᖅ ᒪᓕᒐᓕᕆᓂᕐᒧᑦ 
ᐃᖅᑲᓇᐃᔮᕆᔭᐅᓪᓚᕆᖕᓂᖏᓄᑦ ᐱᖁᔭᖓᓂ. 
 
ᐊᑭᖏᑦ ᐊᒻᒪᓗ ᑐᓂᐅᖅᑲᐅᑕᐅᓂᖏᑦ 

(4) ᑕᐃᒪ ᑭᒡᒐᑐᐃᓗᓂ ᐃᓄᒻᒥ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (2)(a), 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 
ᐊᖏᖃᑎᖃᕆᐊᖃᖅᑐᖅ ᑐᒃᓯᕋᖅᑐᒥᑦ ᐅᕝᕙᓘᓐᓃᑦ ᐊᓯᐊᓂᖔᖅᑐᑦ ᐊᑭᓖᔪᒃᓴᒫᖅ 
ᐃᑉᐱᒋᓗᒍ ᑲᒪᒋᔭᒃᓴᖏᑦ ᐊᑭᖏᓐᓄᑦ ᐊᒻᒪᓗ ᐊᑭᓕᐅᑕᐅᔪᑦ ᖁᑦᓯᓐᓂᖅᓴᒧᑦ 
ᐅᓐᓂᕐᓗᓐᓂᕐᒧᑦ. 
 
ᒪᕐᕈᐃᖓᔪᖅ ᖁᑦᓯᓐᓂᖅᓴᒧᑦ ᐅᓐᓂᕐᓗᖕᓂᖅ - ᐃᒻᒥᑰᖅᑐᓄᑦ ᐊᒻᒪ ᐊᑐᖅᑕᐅᕙᑦᑐᓄᑦ 
ᐊᑐᓕᖁᔭᐅᔪᑦ 

(5) ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 
ᑭᒡᒐᖅᑐᐃᑐᐃᓐᓇᕆᐊᓕᒃ ᐃᓄᒻᒥᒃ ᖁᑦᓯᓐᓂᖅᓴᒧᑦ ᐅᓐᓂᕐᓗᓐᓂᒧᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (2)(a) ᐊᒻᒪᓗ ᐱᒋᐊᖅᑎᑦᓯᓗᓂ ᐊᕕᒃᑕᐅᓯᒪᔪᒃᑯᑦ ᖁᑦᓯᓐᓂᖅᓴᒧᑦ 
ᐅᓐᓂᕐᓗᖕᓂᕐᒧᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (2)(c). 
 
ᖃᐅᔨᒃᑲᐃᔾᔪᑎ ᖁᑦᓯᓐᓂᖅᓴᒧᑦ ᐅᓐᓂᕐᓗᓐᓂᖅ 

(6) ᐃᓄᒃ ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ 
ᑲᒥᓯᓇ, ᖁᑦᓯᓐᓂᖅᓴᒧᑦ ᐅᓐᓂᕐᓗᒍᒪᔪᖅ ᐃᓱᒪᑖᕆᔭᐅᔪᒧᑦ ᐊᖓᔪᖅᑳᒥᑦ ᐃᒪᐃᕆᐊᓕᒃ, 
ᐃᓗᐊᓂ ᐅᓪᓗᓂ 30−ᓂᑦ ᑭᖑᓂᖓᑕ ᐅᓪᓘᑉ ᐅᓐᓂᕐᓗᒃᑎ ᑐᓂᔭᐅᓚᐅᖅᑎᓪᓗᒍ 
ᑎᑎᕋᖅᓯᒪᔪᓂ ᖃᐅᔨᒃᑲᐃᔾᔪᑎᒥᒃ ᐃᓱᒪᑖᕆᔭᐅᔪᒥᑦ, 

(a) ᑐᖅᑯᐃᓗᓂ ᖃᐅᔨᒃᑲᐃᔾᔪᑎᖓᓂᒃ ᐅᓐᓂᕐᓗᒍᑕᐅᔪᒧᑦ ᑖᒃᑯᓄᖓ 
ᓄᓇᕗᒻᒥ ᐃᖅᑲᖅᑐᐃᕝᕕᒃᑯᓐᓄᑦ; ᐊᒻᒪᓗ 

(b) ᐱᔨᑦᓯᕋᕐᓗᓂ ᖃᐅᔨᒃᑲᐃᔾᔪᑎᒃᓴᒥᑦ ᖁᑦᓯᓐᓂᖅᓴᒧᑦ 
ᐅᓐᓂᕐᓗᒍᑕᐅᔪᒧᑦ 

(i) ᒐᕙᒪᒃᑯᑦ ᑎᒥᖁᑎᖓ ᐱᓕᕆᕝᕕᐅᒍᓂ, 
ᐊᕕᒃᑐᖅᓯᒪᐅᓐᓂᒍᓂ ᐅᕝᕙᓘᓐᓃᑦ ᐊᓪᓚᕕᐅᒍᓂ ᓄᓇᕗᑦ 
ᒐᕙᒪᒃᑯᖏᓐᓄᑦ, ᒪᓕᒐᓕᕆᔨᕐᔪᐊᖅ ᓄᓇᕗᒻᒧᑦ; ᐅᕝᕙᓘᓐᓃᑦ 

(ii) ᑕᐃᒪᐃᙱᑉᐸᑦ, ᐊᖓᔪᖅᑳ. 
 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 

(7) ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 
(a) ᐃᓚᒋᔭᐅᔪᖅ ᐅᓐᓂᕐᓗᑐᖃᖅᑎᓪᓗᒍ ᑭᓯᐊᓂ ᐅᓐᓂᕐᓗᑐᖃᑐᐊᖅᐸᑦ 

ᐃᓱᒪᑖᕆᔭᐅᔪᒥ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (2)(b) 
ᐅᕝᕙᓘᓐᓃᑦ (c); ᐊᒻᒪᓗ 

(b) ᓄᖅᑲᖔᖅᑎᓪᓗᒍ ᐃᖅᑲᖅᑐᐃᔨᒥᑦ, ᐅᓚᕕᑕᐅᑐᐃᓐᓇᕆᐊᓕᒃ 
ᖁᑦᓯᓐᓂᖅᓴᒧᑦ ᐅᓐᓂᕐᓗᒍᑕᐅᔪᓄ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐃᓚᒋᔭᐅᙱᑦᑐᖅ 
ᐅᕝᕙᓘᓐᓃᑦ ᑭᒡᒐᖅᑐᐃᔨᐅᙱᑦᑐᖅ ᐃᓚᒋᔭᐅᔪᓄᑦ. 

 
ᓄᖅᑲᖅᑎᑕᐅᓂᖅ ᑭᒡᒐᖅᑐᐃᓂᕐᒧᑦ 

(8) ᐃᓄᒃ ᑭᒡᒐᑐᖅᑕᐅᔪᖅ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ 
ᑲᙳᓇᖅᑑᑎᓄᑦ ᑲᒥᓯᓇᒥᑦ, ᖁᑦᓯᓐᓂᖅᓴᒧᑦ ᐅᓐᓂᕐᓗᒃᑎᓪᓗᒋᑦ ᐃᒪᐃᔪᓐᓇᖅᑐᖅ, 
ᖃᖓᑐᐃᓐᓇᖅ, ᓄᖅᑲᑎᑦᓯᒍᓐᓇᖅᑐᖅ ᑭᒡᒐᑐᖅᑕᐅᓂᖓᓄᑦ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐊᒻᒪᓗ ᑲᔪᓯᓗᓂ ᖁᑦᓯᓐᓂᖅᓴᒧᑦ ᐅᓐᓂᕐᓗᖕᓂᒥᒃ 
ᑭᒡᒐᖅᑐᐃᔨᖃᙱᓪᓗᓂ. 
 
ᐊᑐᕈᓐᓃᖅᑎᑕᐅᓂᖓ ᐊᖏᖅᓯᓂᐅᑉ 

(9) ᐃᓄᒃ ᐊᑐᕈᓐᓃᖅᑎᑦᓯᑉᐸᑦ ᐊᖏᕈᑎᒥᒃ ᐊᑐᐃᓇᐅᔪᖅ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (2)(b), ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ 
ᑲᒥᓯᓇ, ᐃᒪᐃᔭᕆᐊᓕᒃ 

(a) ᐊᑐᕈᓐᓃᖅᑎᑦᓯᓗᓂ ᖁᑦᓯᓐᓂᖅᓴᒧᑦ ᐅᓐᓂᕐᓗᒍᑕᐅᔪᒥᒃ; 
(b) ᑲᔪᓯᓗᓂ ᐃᓚᐃᓐᓇᖓᓐᓂᒃ ᖁᑦᓯᓐᓂᖅᓴᒧᑦ ᐅᓐᓂᕐᓗᓐᓂᕐᒧᑦ 

ᐱᒋᐊᖅᑎᑕᐅᔪᓐᓇᖅᓯᒪᔪᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (2)(c) ᓲᕐᓗ ᓴᖅᑭᑎᑕᐅᓯᒪᑎᓪᓗᒍ ᒪᓕᒡᓗᒍ 
ᑕᐃᑲᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ, ᐊᒻᒪᓗ ᓄᖅᑲᖅᑎᓪᓗᒍ 
ᐅᓐᓂᕐᓗᒍᑕᐅᔪᖅ; ᐅᕝᕙᓘᓐᓃᑦ 

(bc) ᓄᖅᑲᖔᑲᐃᓐᓇᕈᒪᓗᓂ ᐃᖅᑲᖅᑐᐃᔨᒥᑦ ᑲᔪᓯᓂᐊᕐᓗᓂ 
ᖁᑦᓯᓐᓂᖅᓴᒧᑦ ᐅᓐᓕᕐᓗᓂᕐᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (2)(b) ᐊᑐᕈᓐᓃᖅᑎᑕᐅᒐᓗᐊᖅᑎᓪᓗᒍ ᐊᖏᕈᑎ. 

 
ᓄᖅᑲᖓᔪᓐᓇᖅᑎᑦᑎᓂᖅ 

(10) ᐃᖅᑲᖅᑐᐃᔨ ᐱᔪᓐᓇᖅᑎᑦᑎᑐᐃᓐᓇᕆᐊᓕᒃ ᓄᖅᑲᖓᔾᔪᑎᒥᒃ ᐆᒧᖓ 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᑲᔪᓯᓂᐊᕐᓗᓂ 
ᖁᑦᓯᓐᓂᖅᓴᒧᑦ ᐅᓐᓂᕐᓗᑕᐅᔪᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (2)(b) 

ᐊᑐᕈᓐᓃᖅᑎᑕᐅᒐᓗᐊᖅᑎᓪᓗᒍ ᐊᖏᕈᑎ ᐃᓄᒻᒥᑦ, ᐃᖅᑲᖅᑐᐃᔨ ᐃᓱᒪᒋᔭᖃᖅᐸᑦ 
ᑭᒃᑯᑐᐃᓐᓇᐃᑦ ᐱᔪᒪᓂᖃᕐᓗᑎᒃ ᑲᔪᓯᑎᓪᓗᒍ ᖁᑦᓯᓐᓂᖅᓴᒧᑦ ᐅᓐᓂᕐᓗᖕᓂᕐᒧᑦ 
 
ᐊᐅᓚᓂᖏᑦ ᓄᓇᕗᒻᒥ ᐃᖅᑲᖅᑐᐃᕝᕕᒃᑯᑦ ᖁᑦᓯᓐᓂᖅᓴᒧᑦ ᐅᓐᓂᕐᓗᓐᓂᕐᒧᑦ 
49.6.2. (1) ᖁᑦᓯᓂᖅᓴᒧᑦ ᐅᓐᓂᕐᓗᑐᖃᖅᑎᓪᓗᒍ, ᓄᓇᕗᒻᒥᑦ ᐃᖅᑲᖅᑐᐃᕝᕕᒃᑯᑦ ᓇᖕᒥᓂᖅ 
ᐃᓱᒪᓕᐅᕆᔭᕆᐊᓕᒃ ᐱᔾᔪᑕᐅᔪᒥᑦ ᐊᒻᒪᓗ ᖃᐅᔨᓴᑐᐃᓐᓇᕆᐊᓕᒃ ᐃᓛᒃᑰᖓᔪᓂᑦ 
ᑎᑎᕋᖅᓯᒪᔪᓂᑦ ᑖᔅᓱᒪ ᐱᖁᔭᖓᓂᒃ ᐊᑐᕐᓂᖓᒍᑦ ᓇᓗᓇᐃᖅᓯᒍᓐᓇᓂᐊᕐᓗᒍ 
ᒪᓕᙱᑉᐸᑕ ᐊᑐᖅᑕᐅᔭᕆᐊᓕᖕᓂᑦ ᐆᒥᖓ ᐱᖁᔭᒥᑦ ᐃᑉᐱᒋᓗᒍ ᑲᑎᖅᓱᐃᓂᖅ, 
ᐊᑐᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᑎᑕᐅᔪᑦ ᑖᒃᑯᓂᖓ ᐃᓅᑉ ᓇᖕᒥᖁᑎᒋᔭᖏᓐᓂ 
ᑐᑭᓯᐊᔾᔪᑎᒃᓴᐃᑦ. 
 
ᐅᔾᔨᖅᓱᕆᐊᖃᕐᓂᖅ ᓴᖅᑭᑎᑦᓯᑕᐃᓕᒪᓂᕐᒧᑦ 

(2) ᓄᓇᕗᒻᒥ ᐃᖅᑲᖅᑐᐃᕝᕕᓕᕆᔨᒃᑯᑦ ᐅᔾᔨᖅᓱᑦᑎᐊᕆᐊᖃᖅᐳᑦ 
ᐊᑦᑕᖕᓇᖅᑐᒦᖁᓇᒋᑦ, ᐱᖃᓯᐅᑎᔪᑦ, ᓈᒻᒪᒃᑳᖓᑦ, ᑭᒡᒐᖅᑐᖅᑕᐅᓗᓂ 
ᖃᐅᔨᒃᑲᐃᔾᔪᑎᖃᙱᓪᓗᓂ ᐊᓯᒥᓄᑦ ᐊᒻᒪᓗ ᓈᓚᓐᓂᖃᖅᑎᑦᑎᔪᑦ ᐃᒻᒥᒃᑯᑦ, 
ᓴᖅᑭᑎᑦᓯᑕᐃᓕᒪᓂᕐᒧᑦ ᐃᖅᑲᖅᑐᐃᕝᕕᒃᑯᑦ ᐅᕝᕙᓘᓐᓃᑦ ᑭᓇᑐᐃᓐᓇᒧᑦ ᓇᖕᒥᖁᑎᒋᔭᐅᔪᓂᒃ 
ᑐᑭᓯᐊᔾᔪᑎᒃᓴᓂᒃ ᓴᖅᑭᑎᑦᓯᓂᖅ ᐱᔪᓐᓇᐅᑎᖃᙱᑦᑐᒥᑦ ᒪᓕᒡᓗᒍ ᑖᓐᓇ ᐱᖁᔭᖅ. 
 
ᐱᕋᔭᖕᓂᐅᑉ ᓴᖅᑭᑕᐅᓂᖓ 

(3) ᓄᓇᕗᒻᒥ ᐃᖅᑲᖅᑐᐃᕝᕕᒃᑯᑦ ᑐᓴᖅᑎᑦᓯᔪᓐᓇᖅᑐᑦ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ 
ᑐᑭᓯᐊᔾᔪᑎᒃᓴᓂᒃ ᐱᕋᔭᖕᓂᐅᑉ ᑲᒪᒋᔭᐅᓂᖓᓄᑦ ᐊᒃᑐᐊᓂᖃᖅᑐᖅ ᐃᒪᐃᑉᐸᑦ, 
ᐃᓱᒪᒋᔭᐅᔪᒃᑯᑦ ᐃᖅᑲᖅᑐᐃᕝᕕᑯᑦ, ᓇᓗᓇᐃᕈᑎᒃᓴᖅᑕᖃᖅᑐᖅ 
ᐱᕋᔭᒃᑐᖃᖅᑐᕕᓂᐅᓂᖓᓂᒃ. 
 
ᐃᓱᒪᑖᕆᔭᐅᔪᖅ ᑎᓕᓯᓂᕐᒧᑦ ᒪᓕᑦᓯᐊᕐᓂᕐᒧᑦ 
49.6.3. ᓄᓇᕗᒻᒥᑦ ᐃᖅᑲᖅᑐᐃᕝᕕᒃᑯᑦ ᓇᓗᓇᐃᖅᓯᒃᐸᑕ ᐃᓱᒪᑖᕆᔭᐅᔪᒥᒃ ᒪᓕᒡᓗᒍ 
ᐅᓐᓂᕐᓗᒍᑕᐅᓂᖓ ᒪᓕᒃᓴᙱᓐᓂᖓᓄᑦ ᐊᑐᓕᖁᔭᐅᓯᒪᔪᓂᒃ ᑖᒃᓱᒥᖓ ᐱᖁᔭᖓᓂᒃ 
ᐃᑉᐱᒋᓗᒍ ᑲᑎᖅᓱᐃᓂᖅ, ᐊᑐᕐᓂᖅ ᐅᕝᕙᓘᓐᓃᑦ ᓴᖅᑭᑎᑦᓯᓂᖅ ᐃᓅᑉ 
ᓇᖕᒥᖁᑎᒋᔭᖏᓐᓂᒃ ᑐᑭᓯᐊᔾᔪᑎᒃᓴᖏᓐᓂᒃ, ᐃᖅᑲᖅᑐᐃᕝᕕᒃ ᑎᓕᓯᔾᔪᑎᓕᐅᕈᓐᓇᖅᑐᑦ 
ᓈᒻᒪᒋᔭᖓᑎᒍᑦ ᐃᓱᒪᒋᔭᐅᔪᖅ ᐱᔭᕆᐊᖃᕋᓱᒋᓪᓗᒍ ᐱᖁᓪᓗᒍ ᒪᓕᑦᑎᐊᕐᓂᖅ ᑕᐃᒃᑯᓂᖓ 
ᐱᔭᕆᐊᓕᖕᓂᑦ. 
 
19. ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 49.13(b) ᐋᖅᑭᒋᐊᖅᑕᐅᔪᑦ ᐅᑯᐊ ᒪᓕᒡᓗᒋᑦ: 
 

(b) ᑐᓂᓯᓗᓂ ᑎᑎᕋᖅᓯᒪᔪᓂᒃ ᖃᐅᔨᒃᑲᐃᔾᔪᑎᒥᒃ ᐃᓱᒪᑖᕆᔭᐅᔪᒥᒃ 
ᐱᔾᔪᑎᖃᕐᓗᑎᒃ ᑖᒃᓱᒧᖓ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ 
ᑲᙳᓇᖅᑑᑎᓄᑦ ᑲᒥᓯᓇ, ᐊᒻᒪᓗ ᑭᓇᑐᐃᓐᓇᒧᑦ ᐃᓄᒻᒥᒃ 
ᖃᐅᔨᒃᑲᐃᑎᑕᐅᓯᒪᔪᖅ ᒪᓕᒡᓗᒍ ᐃᓚᖓ 49.10. 

20. ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᑕ ᐃᓚᖓ 49.14: 
 

ᐃᖅᑲᖅᑐᐃᓂᓕᕆᓂᕐᒧᑦ ᕿᒥᕐᕈᓂᖅ ᓄᓇᕗᒻᒥ ᐃᖅᑲᖅᑐᐃᕝᕕᒃᑯᖏᓐᓄᑦ 
 
ᐃᖅᑲᖅᑐᐃᓂᓕᕆᓂᕐᒧᑦ ᕿᒥᕐᕈᓂᖅ 
49.15. (1) ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, 
ᕿᓂᑐᐃᓐᓇᕆᐊᓕᒃ ᐃᖅᑲᖅᑐᐃᕝᕕᒃᑯᑦ ᕿᒥᕐᕈᔭᐅᓗᓂ ᐃᓱᒪᓕᐅᕈᑕᐅᔪᖅ 
ᐊᖓᔪᖅᑳᖓᓐᓄᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᒧᑦ ᒪᓕᒡᓗᒍ ᐃᓚᖓ 49.13 ᐃᑉᐱᒋᓗᒍ 
ᐊᑐᓕᖁᔭᐅᓯᒪᔪᓂᒃ ᓴᖅᑭᑎᑕᐅᓯᒪᔪᙵᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 49.12(b) ᐊᒻᒪᓗ (c), ᐱᔾᔪᑕᐅᔪᑦ ᐃᓱᒪᓕᐅᕈᑕᐅᔪᒧᑦ ᓈᒻᒪᙱᒻᒪᑦ 
ᐱᓕᕆᐊᒃᓴᕆᔭᐅᔪᓄᑦ ᒐᕙᒪᒃᑯᑦ ᑎᒥᖁᑎᖏᓐᓄ ᒪᓕᒡᓗᒍ ᐃᓚᖓ 42. 
 
ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖏᑦ 

(2) ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖏᑦ ᐃᑉᐱᒋᓗᒍ ᐃᖅᑲᖅᑐᐃᕕᖕᓄᑦ 
ᕿᒥᕐᕈᔭᐅᔪᑦ ᐊᑐᖅᐳᑦ ᐃᖅᑲᖅᑐᐃᕝᕕᒃᑯᑦ ᕿᒥᕐᕈᔭᐅᔪᓄᑦ ᒪᓕᒡᓗᒍ ᑖᔅᓱᒪ ᐃᓚᖓ. 
 
ᖃᐅᔨᓴᖅᑕᐅᓂᖅ ᐊᒻᒪᓗ ᓈᓚᖕᓂᖅ ᐃᒻᒥᒃᑰᕐᓗᑎᒃ 

(3) ᐃᖅᑲᖅᑐᐃᕝᕕᑎᒍᑦ ᕿᒥᕐᕈᔭᐅᑎᓪᓗᒍ ᒪᓕᒡᓗᒍ ᑖᓐᓇ ᐃᓚᖓ, ᓄᓇᕗᒻᒥᑦ 
ᐃᖅᑲᖅᑐᐃᕝᕕᒃᑯᑦ ᐅᔾᔨᖅᓱᑦᑎᐊᕆᐊᖃᖅᐳᑦ ᐊᑦᑕᖕᓇᖅᑐᒦᖁᓇᒋᑦ, ᐱᖃᓯᐅᑎᔪᑦ, 
ᓈᒻᒪᒃᑳᖓᑦ, ᖃᐅᔨᓴᕐᓗᑎᒃ ᐃᒻᒥᒃᑰᕐᓗᑎᒃ ᐊᒻᒪᓗ ᐱᓕᕆᓗᑎᒃ ᓈᓚᖕᓂᕐᒥᒃ ᐃᒻᒥᑰᖓᔪᒃᑯᑦ, 
ᐱᑦᑕᐃᓕᒪᓗᒋᑦ 

(a) ᓴᖅᑭᑎᑦᓯᓂᖅ ᐃᖅᑲᖅᑐᐃᕝᕕᑯᑎᒍᑦ ᐅᕝᕙᓘᓐᓃᑦ ᑭᓇᑐᐃᓐᓇᒧᑦ 
ᓇᖕᒥᓂᖁᑎᒋᔭᐅᔪᓄᑦ ᑐᑭᓯᐊᔾᔪᑎᑦᓴᓂᒃ ᓴᖅᑭᑎᑕᐅᓂᖓ 
ᐱᔪᓐᓇᐅᑎᖃᙱᑦᑐᒧᑦ ᒪᓕᒡᓗᒍ ᑖᒃᓱᒪ ᐱᖁᔭᖓᒍᑦ; ᐅᕝᕙᓘᓐᓃᑦ 

(b) ᐱᓗᐊᖅᓯᑎᓪᓗᒍ ᖃᓄᐃᓕᖓᔾᔪᑎᑦ ᑐᓴᖅᑕᐅᔭᕆᐊᖃᙱᑦᑐᓄᑦ 
ᓱᕋᐃᓂᖅ ᐊᑐᕆᐊᖃᖅᑕᒥᓂᒃ. 

 
21. (1) ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᑕ ᑎᑎᕋᖅᓯᒪᔪᒥ ᐊᕕᑦᑐᓯᒪᔪ 51.(1)(a): 
 

(a.1) ᑐᔪᐃᕐᓗᒍ ᖃᕆᑕᐅᔭᑎᒍᑦ ᑎᑎᖅᑲᓂ ᑭᖑᓪᓕᖅᐹᒋᓚᐅᖅᑕᖓᑕ 
ᖃᐅᔨᒪᔭᐅᔪᒧᑦ ᖃᕆᑕᐅᔭᑎᒍᑦ ᑎᑎᖅᑲᐅᓯᖓᑕ ᑐᕌᕈᑎᖓᓄᑦ 
ᑕᐃᒃᓱᒧᖓ ᐃᓄᒻᒧᑦ; 

 
(2) ᐃᓚᒃᑲᓐᓂᖓᓂ 51(2) ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐅᑯᓄᖓ: 

 
ᖃᐅᔨᒃᑲᐃᔾᔪᑎ ᑐᓂᔭᐅᔪᖅ ᑎᑎᖅᑲᓐᓂᐊᕐᕕᒃᑯᑦ 

(2) of ᓇᒥ ᖃᐅᔨᒃᑲᐃᔾᔪᑎ ᑐᓂᔭᐅᓯᒪᔪᖅ ᐊᑭᓕᖅᑕᐅᒌᖅᓯᒪᔪᒃᑯᑦ 
ᑎᑎᖅᑲᓐᓂᐊᕝᕕᒃᑯᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1)(a), ᖃᐅᔨᒃᑲᐃᔾᔪᑎ 
ᐃᓱᒪᒋᔭᐅᕗᖅ ᑐᓂᔭᐅᓯᒪᓂᖓᓄ ᑭᖑᓂᖓᒍᑦ ᒫᓂ 

(a) 15−ᒋᓕᕐᑕᖓᓂ ᐅᓪᓗᖓᓂ ᑭᖑᓂᖓᑕ ᐅᓪᓘᑉ 
ᐊᐅᓚᖅᑎᑕᐅᓚᐅᖅᑎᓪᓗᒍ; ᐊᒻᒪᓗ 

(b) ᐅᓪᓗᖅ ᐊᑭᓕᖅᑕᐅᓯᒪᕙᒌᖅᑐᖅ ᑎᑎᖅᑲᒃᑯᕕᒃᑯᑦ 
ᐊᐅᓪᓚᖅᑎᑕᐅᓂᐊᖅᑐᖅ ᒪᓕᒡᓗᒍ ᑲᓇᑕᒥ ᑎᑎᖅᑲᕐᓂᐊᕐᕕᒃᑯᑦ 
ᐱᓕᕆᔾᔪᓯᖏᑦ. 

 
(3) ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᓂ ᐃᓚᒃᑲᓐᓂᖓᓂ 51(2): 

 
ᖃᐅᔨᒃᑲᐃᔾᔪᑎ ᑐᔪᖅᑕᐅᔪᖅ ᑎᑎᖅᑲᐃᑦ ᖃᕆᔭᐅᔭᑎᒍᑦ 

(2.1) ᖃᐅᔨᒃᑲᐃᔾᔪᑎ ᑐᔪᖅᑕᐅᔪᖅ ᑎᑎᖅᑲᐃᑦ ᖃᕆᔭᐅᔭᑎᒍᑦ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1)(a.1), ᖃᐃᔨᒃᑲᐃᔾᔪᑎ ᐃᓱᒪᒋᔭᐅᙱᑦᑐᖅ 
ᑐᓂᔭᐅᓯᒪᖏᓂᖓᓂᒃ ᑭᓯᐊᓂ ᐊᑕᖏᕐᓗᒋᑦ ᐅᑯᐊ ᒪᓕᒡᓗᒋᑦ ᖃᓄᐃᓕᖓᓐᓂᖏᑦ 
ᐊᑐᕐᑕᐅᑉᐸᑕ: 

(a) ᐃᓄᒃ ᐱᔨᑦᓯᕋᖅᑕᐅᔪᖅ ᓇᓗᓇᐃᖅᓯᔪᖅ ᑎᑎᖅᑲᐃᑦ 
ᐱᔨᑦᓯᕋᖅᑕᐅᓂᖏᓐᓄᑦ; 

(b) ᓇᓗᓇᐃᖅᑕᐅᓂᖓ ᑐᓂᔭᐅᓂᖓᓄᑦ ᐅᖃᐅᓯᒃᑯᑦ ᐅᕝᕙᓘᓐᓃᑦ 
ᑎᑎᖅᕋᖅᓯᒪᔪᑎᒍᑦ; 

(c) ᓇᓗᓇᐃᖅᑕᐅᓂᖓ ᑐᓂᔭᐅᓂᖓᓄᑦ ᐅᖃᐅᓯᒃᑯᑦ, ᐃᓄᒃ 
ᑐᓂᔭᐅᔪᖅ ᓇᓗᓇᐃᖅᑕᐅᓂᖓᓂᒃ ᑎᑎᖅᑲᓄᑦ, ᑎᑎᕋᖅᓯᒪᔪᒃᑯᑦ, 
ᓇᓗᓇᐃᖅᑕᐅᓂᖓ ᐊᒻᒪᓗ ᐅᓪᓗᖓᑕ ᐋᖅᑭᑕᐅᓚᐅᖅᑎᓪᓗᒍ. 

 
22. ᐃᓚᒃᑲᓐᓂᖓᓂ 56.3 ᐋᖅᑭᒋᐊᖅᑕᖅ ᐲᖅᑕᐅᓪᓗᓂ “ᐊᒻᒪᓗ” ᐃᓱᐊᓃᑦᑐᒥᑦ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a) ᐊᒻᒪᓗ ᐃᓚᔭᐅᓪᓗᓂ ᐅᑯᐊ ᒪᓕᒡᓗᒍ ᑭᖑᓂᖓᓃᑐᒥᑦ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a): 
 

(a.1) ᖁᑦᓯᓂᖅᓴᒧᑦ ᐅᓐᓂᕐᓗᓐᓂᖃᖅᑎᓪᓗᒋᑦ ᐅᕝᕙᓘᓐᓃᑦ 
ᐃᖅᑲᖅᑐᐃᕝᕕᒃᑯᑦ ᕿᒥᕐᕈᔭᐅᓂᖏᑦ ᒪᓕᒡᓗᒍ ᑖᔅᓱᒪ ᐱᖁᔭᖓ, 
ᓇᓪᓕᐊᑐᐃᓐᓇᖅ ᐱᓕᕆᐊᖑᔪᑦ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇ, ᐃᓱᒪᑉᐸᑦ 
ᓴᖅᑭᑎᑕᐅᑐᐃᓐᓇᕆᐊᓕᒃ ᐱᔾᔪᑎᖃᖅᑐᖅ ᖁᑦᓯᓂᖅᓴᒧᑦ 
ᐅᓐᓂᕐᓗᓐᓂᕐᒧᑦ ᐅᕝᕙᓘᓐᓃᑦ ᐃᓱᒪᓕᐅᕈᑕᐅᔪᒥᒃ 
ᐃᖅᑲᖅᑐᐃᕝᕕᓕᕆᓂᕐᒧᑦ ᕿᒥᕐᕈᕐᓂᕐᒧᑦ; ᐊᒻᒪᓗ 

 
23. ᐃᓚᖓ 59 ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐅᑯᓄᖓ: 
 
ᐊᔪᖅᑎᑕᐅᔪᑦ ᐊᑐᕐᓂᕐᓗᓂᕐᒧᑦ ᓇᖕᒥᓂᖁᑎᒋᔭᐅᔪᓂᒃ ᑐᑭᓯᐊᔾᔪᑎᒃᓴᓂᒃ 
59. (1) ᐃᓄᒃ ᖃᐅᔨᒪᓗᓂ ᑲᑎᖅᓱᐃᒋᐊᖃᙱᓚᖅ, ᐊᑐᕆᐊᖃᙱᓚᖅ ᐅᕝᕙᓘᓐᓃᑦ 
ᓴᖅᑭᑎᑦᓯᔭᕆᐊᖃᙱᓚᖅ ᓇᖕᒥᖁᑎᒋᔭᐅᔪᓂᒃ ᑐᑭᓯᐊᔾᔪᑎᒃᓴᓂᒃ ᓯᖁᒥᑦᑎᓂᖅ ᑖᒃᓱᒥᖓ 
ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᕐᓂᑦ. 
 
ᐊᔪᖅᑎᑕᐅᓂᖅ ᐱᔪᓐᓇᐅᑎᖃᙱᑦᑐᒥᒃ ᐱᔪᓐᓇᕐᓂᕐᒥᒃ 

(2) ᐃᓄᒃ ᖃᐅᔨᒪᓗᓂ ᑐᑯᔭᕆᐊᖃᙱᓚᖅ ᐅᕝᕙᓘᓐᓃ• ᐊᓯᐊᒍᑦ ᐱᔪᓐᓇᕐᓂᕐᒥᑦ 
ᓇᖕᒥᖁᑎᒋᔭᐅᔪᑦ ᑐᑭᓯᐊᔾᔪᑎᒃᓴᖏᓐᓂᒃ ᐱᓯᒪᔭᐅᔪᒥᒃ ᐅᕝᕙᓘᓐᓃ ᐊᐅᓚᑕᐅᔪᑦ ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᑭᓯᐊᓂ ᐱᔾᔪᑎᖃᕈᓂ ᑲᑎᖅᓱᐃᓂᕐᒧᑦ, ᐊᑐᕈᓐᓇᓂᕐᒧᑦ ᐅᕝᕙᓘᓐᓃᑦ 
ᓴᖅᑭᑎᑦᓯᓂᕐᒧᑦ ᓇᖕᒥᖁᑎᒋᔭᐅᔪᑦ ᑐᑭᓯᐊᔾᔪᑎᒃᓴᖏᓐᓂᒃ ᐱᔪᓐᓇᐅᑎᖃᖅᑎᑕᐅᔪᒃᑯᑦ 
ᑖᒃᓱᒧᖓ ᐱᖁᔭᖓᓄᑦ. 
 
ᓱᕋᒃᑎᖅᑕᐅᔭᕆᐊᖃᙱᑎᑦᓯᓂᖅ ᐅᕝᕙᓘᓐᓃᑦ ᐊᓕᒃᑎᕆᓂᖅ 

(3 ᐃᓄᒃ ᖃᐅᔨᒪᓗᓂ ᓱᕋᑦᑎᒋᔭᕆᐊᖃᖏᓚᖅ ᐅᕝᕙᓘᓐᓃᑦ 
ᐊᓕᒃᓯᔭᕆᐊᖃᙱᓚᖅ ᑎᑎᖅᑲᓂᒃ ᐃᒪᐃᓕᖓᔪᓂᒃ 

(a) ᑖᓐᓇ ᒪᓕᓪᓗᒍ ᐊᑐᕈᓐᓇᓂᕐᒧᑦ ᑐᒃᓯᕋᐅᑎᒧᑦ ᒪᓕᒡᓗᒍ ᐃᓚᖓ 1, 
ᑭᓯᐊᓂ ᑐᒃᓯᕋᖅᑐᖅ ᑐᓂᔭᐅᓯᒪᕙᒌᖅᐸᑦ ᐊᑐᕈᓐᓇᓂᕐᒧᑦ ᑎᑎᖅᑲᓂᒃ 
ᑕᒪᐃᓐᓄᑦ; 

(b) ᐱᔾᔪᑎᖃᖅᑐᖅ ᐅᕝᕙᓘᓐᓃᑦ ᐱᔾᔪᑕᐅᔪᖅ ᐊᑐᕈᓐᓇᕐᓂᕐᒧᑦ 
ᑐᒃᓯᕋᕐᓂᖅ ᒪᓕᒡᓗᒍ ᐃᓚᖓ 1, ᓴᖅᑭᑕᐅᓯᒪᙱᑦᑐᖅ ᑐᓯᕋᖅᑐᒧᑦ 
ᐊᑕᖐᔪᒃᑯᑦ ᐅᕝᕙᓘᓐᓃᑦ ᐃᓚᐃᓐᓇᖓᑎᒍᑦ, ᐊᒻᒪᓗ ᐱᔾᔪᑎ 
ᐅᕝᕙᓘᓐᓃᑦ ᐱᔾᔪᑕᐅᑎᐃᓐᓇᕆᐊᓕᒃ ᕿᒥᕐᕈᓂᕐᒥᒃ ᐅᕝᕙᓘᓐᓃᑦ 
ᖁᑦᓯᓐᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᒪᓕᒡᓗᒍ ᐊᒡᒍᖅᓯᒪᔪᓂ D 
ᐃᓚᖓ 1−ᒥ; ᐅᕝᕙᓘᓐᓃᑦ 

(c) ᑖᓐᓇ ᒪᓕᓪᓗᒍ ᕿᒥᕐᕈᓂᕐᒥᒃ, ᖁᑦᓯᓐᓂᖅᓴᒧᑦ ᐅᓐᓂᕐᓗᓐᓂᖅ 
ᐅᕝᕙᓘᓐᓃᑦ ᐃᖅᑲᖅᑐᐃᓂᓕᕆᓂᕐᒧᑦ ᕿᒥᕐᕈᓂᖅ ᒪᓕᒡᓗᒍ 
ᐊᒡᒍᖅᓯᒪᔪᓂ D ᐅᕝᕙᓘᓐᓃᑦ E ᐃᓚᖓ 2−ᒥ. 

 
ᐱᔪᓐᓇᕐᓂᖃᙱᑦᑐᑦ ᓱᕋᒃᑎᕆᓂᕐᒧᑦ ᐅᕝᕙᓘᓐᓃᑦ ᐊᓕᒃᑎᕆᓂᖅ 

(4) ᑐᑭᓯᐅᒪᓂᖅᓴᐅᖁᓪᓗᒍ, ᐃᓚᒃᑲᓐᓂᖓᓂ (3) ᐱᔪᓐᓇᐅᑎᖃᖅᑎᑦᓯᖏᓚᖅ 
ᓱᕋᒃᑎᕆᓂᕐᒥᒃ ᐅᕝᕙᓘᓐᓃᑦ ᐊᓕᒃᑎᕆᓂᕐᒥᒃ ᓇᓕᐊᓂᑐᐃᓐᓇᕐᓂᒃ ᑎᑎᖅᑲᓂᒃ, 
ᐱᖃᓯᐅᑎᔪᑦ ᓇᓕᐊᓂᑐᐃᓐᓇᕐᓂᒃ ᑎᑎᖅᑲᓂᒃ ᑐᓐᓂᖁᑕᐅᔪᖅ ᐃᓚᖓᓂ 9 ᐊᒻᒪᓗ 10 
ᑕᐃᑲᓂ ᑎᑎᖅᑲᖁᑎᑐᖃᐅᔪᓄᑦ ᐱᖁᔭᖓᓂ. 
 
ᐊᔪᖅᑎᑕᐅᔪᖅ ᐊᕝᕕᐊᕈᑕᐅᕐᓂᒧᑦ 

(5) ᐃᓄᒃ ᐃᒪᐃᒋᐊᖃᙱᓚᖅ 
(a) ᐊᕝᕕᐊᖏᓪᓗᒍ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ 

ᑲᙳᓇᖅᑑᑎᓄᑦ ᑲᒥᓯᓇ, ᐅᕝᕙᓘᓐᓃᑦ ᐊᓯᖏᑦ ᐃᓄᐃᑦ ᐊᑐᕐᓂᕐᒥᒃ 
ᐱᔪᓐᓇᐅᑎᒥᑦ ᐅᕝᕙᓘᓐᓃᑦ ᐱᓕᕆᓂᕐᒧᑦ ᐱᓕᕆᐊᒃᓴᓂᒃ 
ᐅᕝᕙᓘᓐᓃᑦ ᐊᐅᓚᑕᐅᔪᓄᑦ ᑖᒃᓱᒪᐅ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇᒧᑦ, ᐅᕝᕙᓘᓐᓃᑦ ᐊᓯᖏᑦ 
ᐃᓄᐃᑦ ᒪᓕᒡᓗᒍ ᑖᓐᓇ ᐱᖁᔭᖅ; 

(b) ᒪᓕᒃᓴᙱᓐᓂᖅ ᒪᓕᒐᖅᑎᒎᖅᑐᓂᒃ ᐊᑐᕆᐊᓕᖏᑦᑕ ᑖᒃᓱᒪ 
ᑐᓴᐅᒪᔾᔪᑎᒃᓴᓄᑦ ᑐᓴᖅᑕᐅᒋᐊᖃᙱᑦᑐᓂᒡᓗ ᑲᒥᓯᓇᒧᑦ 
ᐅᕝᕙᓘᓐᓃᑦ ᐊᓯᖏᑦ ᐃᓄᐃᑦ ᒪᓕᒡᓗᒍ ᑖᓐᓇ ᐱᖁᔭᖅ; 
ᐅᕝᕙᓘᓐᓃᑦ 

(c) ᓱᓕᙱᑦᑐᓂ ᐅᓂᑳᓕᐅᙱᓪᓗᓂ, ᐅᕝᕙᓘᓐᓃᑦ ᓴᒡᓗᓂᖅ 
ᐅᕝᕙᓘᓐᓃᑦ ᓴᒡᓗᒐᓱᐊᕐᓂᖅ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇᒧᑦ, ᐅᕝᕙᓘᓐᓃᑦ ᐊᓯᖏᑦ 

ᐃᓄᐃᑦ ᐊᑐᖅᑐᓂᒃ ᐱᔪᓐᓇᐅᑎᓂᒃ ᐅᕝᕙᓘᓐᓃᑦ ᐱᓕᕆᓂᕐᒧᑦ 
ᐱᓕᕆᐊᒃᓴᒥᓂᒃ ᐅᕝᕙᓘᓐᓃᑦ ᐊᐅᓚᑕᐅᔪᓂᒃ ᑖᒃᓱᒪ 
ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ 
ᑲᒥᓯᓇᒧᑦ, ᐅᕝᕙᓘᓐᓃᑦ ᐊᓯᖏᑦ ᐃᓄᐃᑦ ᒪᓕᒡᓗᒍ ᑖᓐᓇ ᐱᖁᔭᖅ. 

 
ᐱᕋᔭᖕᓂᖅ ᐊᒻᒪᓗ ᓱᒋᐊᖅᑕᐅᓂᖅ 

(6) ᐃᓄᒃ ᓯᖁᒥᑦᑎᔪᖅ ᑖᒃᓱᒥᖓ ᐃᓚᖓᓂ ᐸᓯᔭᒃᓴᐅᕗᖅ ᓴᙱᓗᐊᙱᑦᑐᒧᑦ 
ᐃᖅᑲᖅᑐᖅᑕᐅᓇᔭᖅᑐᒥᒃ ᐱᕋᔭᖕᓂᕐᒥᑦ ᐊᒻᒪᓗ ᐊᑭᓕᒐᒃᓴᖅᑖᖅᑎᑕᐅᔪᓐᓇᖅᐳᖅ $10,000 
ᐅᖓᑖᓅᙱᑦᑐᖅ. 
 
ᐃᓱᓕᑦᑎᕕᓕᒃ 

(7) ᐃᖅᑲᖅᑐᐃᓂᐅᔪᑦ ᐃᑉᐱᒋᓗᒋᑦ ᐱᕋᔭᕐᓂᖅ ᒪᓕᒡᓗᒍ ᑖᓐᓇ ᐃᓚᖓ 
ᐱᒋᐊᖅᑎᑕᐅᓂᐊᖏᓚᖅ ᐊᕐᕌᒍᒃ ᒪᕐᕉᒃ ᑭᖑᓂᖓᓂ ᖃᖓᒃᑯᑦ ᐱᔾᔪᑎᓕᒃ−ᐱᓕᕆᐊᖑᔪᑦ 
ᐃᖅᑲᖅᑐᐃᓂᐅᔪᑦ ᓴᖅᑭᐸᓪᓕᐊᑎᓪᓗᒋᑦ. 
 
24. ᐅᑯᐊ ᒪᓕᒡᓗᒋᑦ ᐃᓚᔭᐃᔪᑦ ᓯᕗᓂᖓᓂ ᐃᓚᖓ 69: 
 
ᐊᕐᕌᒍᑕᒫᖅᓯᐅᑎ ᐅᓂᒃᑳᑦ ᒥᓂᔅᑕᒥᑦ 
68.1. (1) ᓈᓚᐅᖅᑎᓐᓇᒋᑦ ᑕᖅᑮᑦ ᐱᖓᓲᔪᖅᑐᑦ ᑭᖑᓂᖓᑕ ᐊᔾᔨᐊᓂᒃ ᑐᑭᓯᐊᔾᔪᑎᒃᓴᓂᒃ 
ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇᒧᑦ, ᐅᓂᒃᑳᓕᐊᖏᑦ ᒪᓕᒡᓗᒍ ᐃᓚᖓ 68 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ ᓴᖅᑭᑕᐅᓚᐅᖐᓐᓈᖅᑎᓪᓗᒍ ᒪᓕᒐᓕᐅᕐᕕᒻᒧᑦ, ᒥᓂᔅᑕ 
ᐋᖅᑭᒃᓱᐃᔭᕆᐊᓕᒃ ᐊᕐᕌᒍᑕᒫᖅᓯᑎᓂᒃ ᐅᓂᒃᑳᓕᐊᓂᒃ ᐊᐅᓚᓂᕆᔭᐅᖓᓄᑦ ᑖᒃᓱᒪ 
ᐱᖁᔭᐅᑉ ᐊᑐᖅᑎᓪᓗᒍ ᑮᓇᐅᔭᑦ ᐊᕐᕌᒍᖓᓄᑦ. 
 
ᐃᓗᓕᖏᑦ 

(2) ᐊᕐᕌᒍᑕᒫᑦ ᐅᓂᒃᑳᓕᐊᑦ ᒪᓕᒡᓗᒍ ᐃᓚᒃᑲᓐᓂᖓᓂ (1) ᐊᑐᐃᓐᓇᐅᑎᑦᓯᕆᐊᓕᒃ 
ᑭᐅᔾᔪᑎᒥ ᑕᒪᐃᓐᓄᑦ ᐃᓱᒫᓘᒍᑕᐅᔪᓄᑦ ᓴᖅᑭᒃᐸᓪᓕᐊᑎᓪᓗᒋᑦ ᑕᐃᑲᓂ ᑐᑭᓯᐊᔾᔪᑎᒃᓴᓂᒃ 
ᐊᒻᒪᓗ ᓴᐳᔾᔨᓯᒪᓂᕐᒧᑦ ᑲᙳᓇᖅᑑᑎᓄᑦ ᑲᒥᓯᓇᐅᑉ ᐅᓂᒃᑳᓕᐊᖏᓐᓂ. 
 
ᓴᖅᑭᑕᐅᓂᖏᑦ 

(3) ᒥᓂᔅᑕ ᓴᖅᑭᑎᑦᓯᕆᐊᓕᒃ ᐊᕐᕌᒍᑕᒫᑦ ᐅᓂᒃᑳᓕᐊᓂᑦ ᒪᓕᒐᓕᐅᕐᕕᒻᒥ ᓯᕗᓪᓕᕐᒥ 
ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᖅᑏᑦ ᑭᖑᓂᖓᑕ ᐅᓂᒃᑳᓕᐊᑦ ᑐᓂᔭᐅᓚᐅᖅᑎᓪᓗᒍ 
ᐊᑕᐃᓐᓇᐅᑎᑦᓯᔪᒥᒃ ᐱᕕᖃᑦᓯᐊᓂᕐᒥᒃ ᓴᖅᑭᑎᑦᓯᓂᕐᒧᑦ ᐅᓂᑳᓂᐊᕐᓂᒃ. 
 
25. ᐃᓚᒃᑲᓐᓂᖓᓂ 69(1) ᐋᖅᑭᒋᐊᖅᑕᖅ ᐅᑯᐊ ᒪᓕᒡᓗᒋᑦ: 
 
ᐱᔪᓐᓇᐅᑎᖃᕐᓂᖅ ᐊᖓᔪᖅᑳᒥᑦ 
69. (1) ᐊᖓᔪᖅᑳᖅ ᒐᕙᒪᒃᑯᑦ ᑎᒥᖁᑎᖓᓄᑦ ᐱᔪᓐᓇᐅᑎᑦᓯᖃᕈᓐᓇᖅᑐᖅ 
ᑭᓇᑐᐃᓐᓇᒥᒃ, ᐊᑎᖏᑦᑎᒍᑦ, ᐅᕝᕙᓘᓐᓃᑦ ᑲᑎᙵᔪᓄᑦ ᐃᖅᑲᓇᐃᔭᖅᑎᓄᑦ 
ᑭᒃᑯᑐᐃᓐᓇᓄᑦ ᐱᔨᑦᓯᕋᓂᕐᒧᑦ, ᑎᒃᑯᐊᖅᑕᐅᓯᒪᔪᑎᒍᑦ ᐃᖅᑲᓇᐃᔮᒧᑦ, ᐊᑐᕈᓐᓇᕐᓂᕐᒥᒃ 
ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐱᓕᕆᓂᕐᒥᒃ ᐱᓕᕆᐊᒃᓴᒥᓂᒃ ᑖᓱᒪ ᐊᖓᔪᖅᑳᑉ ᒪᓕᒡᓗᒍ 

ᑖᓐᓇ ᐱᖁᔭᖅ ᑭᓯᐊᓂ ᐱᔪᓐᓇᐅᑎ ᐱᔪᓐᓇᑎᑦᓯᓂᕐᒥᒃ ᐊᓯᐊᓂᒃ ᐃᓄᒻᒥᒃ ᐊᑐᖅᑎᑦᓯᓂᕐᒥᒃ 
ᖃᓄᑐᐃᓐᓇᖅ ᐱᔪᓐᓇᐅᑎᓂᑦ ᐅᕝᕙᓘᓐᓃᑦ ᐱᓕᕆᓂᖅ ᖃᓄᑐᐃᓐᓇᓂᒃ ᐱᓕᕆᐊᒃᓴᓂᒃ 
ᐅᕝᕙᓘᓐᓃᑦ ᐊᐅᓚᑕᐅᔪᓄᑦ ᑖᓱᒪ ᐊᖓᔪᖅᑳᑉ ᒪᓕᒡᓗᒍ ᑖᓐᓇ ᐱᖁᔭᖅ. 
 
26. (1) ᐅᑯᐊ ᐃᓚᔭᐅᔪᑦ ᑭᖑᓂᖓᓂ ᐃᓚᒃᑲᓐᓂᖓᓂ 71(1): 
 
ᖃᕆᑕᐅᔭᒃᑯᑦ ᐅᖃᓕᒫᒐᑦ 

(1.1) ᑖᒃᑯᐊ ᒪᓕᓪᓗᒍ ᒪᓕᒐᕋᓛᓃᑦᑐᑦ, ᐊᖓᔪᖅᑳᖅ ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᓇᓗᓇᐃᖅᓯᑦᑎᐊᕐᕆᐊᓕᒃ ᑎᑎᖅᑲᖅ ᑐᓐᓂᖁᑕᐅᓯᒪᔪᖅ ᐃᓚᒃᑲᓐᓂᖓᓂ (1) 
ᐊᑐᐃᓐᓇᐅᔭᕆᐊᓕᒃ ᐃᓄᓕᒫᓄᑦ ᐃᑭᐊᖅᑭᕕᒃᑯᑦ ᑲᒪᒋᔭᐅᕙᑦᑐᒥᑦ ᑖᒃᑯᓄᖓ ᐅᕝᕙᓘᓐᓃᑦ 
ᐅᑯᓄᖓ ᒐᕙᒪᒃᑯᑦ ᑎᒥᖁᑎᖏᓐᓄᑦ. 
 

(2) ᐃᓚᒃᑲᓐᓂᖓᓂ 71(4) ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐅᑯᓄᖓ: 
 

ᐊᑭᓕᒐᒃᓴᑦ ᑎᑎᖅᑲᓄᑦ 
(4) ᐃᓄᒃ ᐱᔪᓐᓇᖅᑐᖅ ᐊᔾᔨᖓᓂᒃ ᐅᓂᒃᑳᑉ ᒪᓕᒡᓗᒍ ᑖᓐᓇ ᐃᓚᖓ 

(a) ᑖᒃᑯᐊ ᒪᓕᓪᓗᒍ ᒪᓕᒐᕋᓛᑦ, ᐃᑭᐊᖅᑭᕕᒃ ᑐᓐᓂᖁᑕᐅᓯᒪᔪᖅ 
ᐃᓚᒃᑲᓐᓂᖓᓂ (1.1)−ᒥ, ᐊᑭᖃᖏᓪᓗᓂ; ᐅᕝᕙᓘᓐᓃᑦ 

(b) ᐊᓯᐊᒍᑦ, ᐊᑭᓕᕆᐊᓕᒃ ᐊᑭᓕᒃᓴᖅ ᒪᓕᒐᕋᓛᑦ ᒪᓕᒡᓗᒋᑦ. 
 
27. (1) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 73(j) ᐋᖅᑭᒋᐊᖅᑕᖅ ᐅᑯᐊ ᒪᓕᒡᓗᒋᑦ: 
 

(j) ᓇᓗᓇᐃᖅᓯᓂ ᐃᓄᓐᓂ ᐅᕝᕙᓘᓐᓃᑦ ᑲᑎᙵᔪᓂᒃ ᐃᓄᓐᓄᑦ 
ᑭᓇᒧᑦ ᓇᖕᒥᓂᖁᑎᒋᔭᐅᔪᑦ ᑐᑭᓯᐊᔾᔪᑎᒃᓴᐃᑦ 
ᓴᖅᑭᑎᑕᐅᑐᐃᓐᓇᕆᐊᓕᒃ ᑕᒻᒪᖅᓯᒪᔪᖅᓯᐅᕐᓂᒧᑦ ᐱᔾᔪᑎᒋᓗᒍ 
ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 48(j); 

 
(2) ᐅᑯᐊ ᒪᓕᒡᓗᒋᑦ ᐃᓚᔭᐅᔪᑦ ᑭᖑᓂᖓᑕ ᑎᑎᕋᖅᓯᒪᔪᑦ 

ᐊᕕᑦᑐᖅᓯᒪᔪᓂ 73(1.2): 
 

(l.3) ᓇᓗᓇᐃᖅᓯᓂᖅ ᑎᑎᖅᑲᓂᒃ ᐅᕝᕙᓘᓐᓃᑦ ᑲᑎᙵᔪᓂᒃ ᑎᑎᖅᑲᓂᑦ 
ᐱᔾᔪᑎᐅᙱᑦᑐᑦ ᐃᓚᒃᑲᓐᓂᖓᓄ 71(1.1) ᐊᒻᒪᓗ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 71(4)−ᒥ ᓲᖃᐃᒻᒪ, ᐃᓱᒪᒋᔭᖓᒍᒃ ᒥᓂᔅᑕᒧᑦ, 
ᑎᑎᕋᖅᓯᒪᓕᖅᑎᑕᐅᓂᖏᑦ ᐊᕝᕕᐊᕈᑕᐅᔪᓐᓇᕐᓂᖓᓄᑦ 
ᐊᐅᓚᓂᒋᔭᖓᓄᑦ ᒐᕙᒪᒃᑯᑦ ᑎᒥᖁᑎᖏᓐᓂ; 

 
ᐊᓯᔾᔨᖃᓗᐊᙱᑦᑐᖅ ᐋᖅᑭᒋᐊᖅᓯᒪᔪᑦ 

 
28. (1) ᐃᓚᒃᑲᓐᓂᖓᓂ 4(2) ᓈᓴᐅᓯᖅᑐᖅᑕᐅᑲᓐᓂᖅᑐᖅ ᐃᓚᖓ 4−ᒥ. 
 

(2) ᐃᓚᒃᑲᓐᓂᖓᓂ 4(3) ᐲᖅᑕᐅᔪᖅ. 

29. (1) ᐃᓚᒃᑲᓐᓂᖓᓂ 5(3) ᐋᖅᑭᒋᐊᖅᑕᐅᔪᖅ ᐃᓇᖐᖅᑕᐅᓪᓗᓂ 
“ᐊᑭᓕᒃᑲᓐᓂᕆᐊᓕᒃ” ᐆᒧᖓ “ᐊᑭᖓ ᓇᓗᓇᐃᖅᓯᒪᔪᒥ ᒪᓕᒐᖅᑎᒍᑦ”. 
 

(2) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 12.1(1)(a) ᐋᖅᑭᒋᐊᖅᑕ ᐃᓇᖏᖅᑕᐅᓪᓗᓂ 
“ᐊᑐᖅᑐᒧᑦ ᐊᑭᓕᒐᒃᓵᕐᔪᒃ” ᐆᒧᖓ “ᐊᑭᓕᒐᒃᓵᕐᔪᒃ ᓇᓗᓇᐃᖅᓯᒪᔪᖅ ᒪᓕᒋᐊᓕᒃᑎᒍᑦ”. 
 

(3) ᖃᓗᓈᖅᑎᑑᓕᖓᔪᓂ ᐃᓚᒃᑲᓐᓂᖓᓂ 50(1) ᐋᖅᑭᒋᐊᖅᑕᐅᔪᖅ 
ᐃᓇᖐᖅᑕᐅᓪᓗᓂ “ᐊᑐᖁᔭᐅᔪᑦ ᐊᑮᑦ” ᐆᒧᖓ “ᐊᑭᖓ ᓇᓗᓇᐃᖅᓯᒪᔪᑦ ᒪᓕᒐᖅᑎᒍᑦ”. 
 

(4) ᐃᓚᒃᑲᓐᓂᖓᓂ 72(2) ᐋᖅᑭᒋᐊᖅᑕᐅᔪᖅ ᐃᓇᖐᖅᑕᐅᓪᓗᓂ 
“ᓇᓕᐊᑐᐃᓐᓇᖅ ᐊᑭᓕᕆᐊᓕᒃ” ᐆᒧᖓ “ᐊᑭᖓ ᓇᓗᓇᐃᖅᓯᒪᔪᖅ ᒪᓕᒐᖅᑎᒍᑦ”. 
 
30. ᐃᓚᒃᑲᓐᓂᖓᓂ 61(2.1) ᐲᖅᑕᐅᔪᖅ. 
 

ᐊᓯᔾᔨᖅᐸᓪᓕᐊᓂᖏᑦ 
 
31. ᓇᓕᐊᑐᐃᓐᓇᖅ ᐱᔪᓐᓇᕐᓂᖅᑖᖅᑎᑕᐅᓂᖅ ᐋᖅᑭᒃᑕᐅᔪᖅ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓂᖓ ᓴᖅᑭᑎᑕᐅᓯᒪᔪᑦ ᒪᓕᒡᓗᒍ ᐃᓚᖓ 69−ᒥ ᑕᐃᑲᓂ ᐱᖁᔭᖓᓂ 
ᐊᑐᓕᖅᑎᑕᐅᓚᐅᖅᑎᓐᓇᒍ ᑖᔅᓱᒪ ᐱᖁᔭᖓᓂ ᐃᓱᒪᒋᔭᐅᕗᖅ ᓈᒻᒪᒃᑐᒃᑯᑦ 
ᐋᖅᑭᒃᑕᐅᓯᒪᔪᖅ ᑭᓯᐊᓂ ᐋᖅᑭᑕᐅᓯᒪᓂᖅᑲᑦ ᒪᓕᒡᓗᒍ ᐃᓚᖓ 69 ᐱᖁᔭᕐᓂ 
ᐋᖅᑭᒋᐊᖅᓯᒪᔪᒃᑯᑦ ᑖᒃᓱᒧᖓ ᐱᖁᔭᕐᒧᑦ. 
 
32. ᓇᓪᓕᐊᑐᐃᓐᓇᖅ ᒪᓕᒐᕋᓛᑦ ᐋᖅᑭᑕᐅᔪᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 73(j) ᐱᖁᔭᒥ ᐊᑐᓕᖅᑎᑕᐅᓚᐅᖅᑎᓐᓇᒍ ᑖᔅᓱᒪ ᐱᖁᔭᖓᓂ 
ᐃᓱᒪᒋᔭᐅᕗᖅ ᓈᒻᒪᒃᑐᒃᑯᑦ ᐋᖅᑭᑕᐅᓯᒪᔪᖅ ᑭᓯᐊᓂ ᐋᖅᑭᑕᐅᓯᒪᓂᖅᑲᑦ ᒪᓕᒡᓗᒍ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 73(j) ᐱᖁᔭᕐᓂ ᐋᖅᑭᒋᐊᖅᓯᒪᔪᖅ ᑖᒃᓱᒧᖓ ᐱᖁᔭᕐᒧᑦ. 
 

ᐊᑐᓕᖅᑎᑕᐅᓂᖓ 
 
33. (1) ᑖᓐᓇ ᐱᖁᔭᖅ, ᐊᓯᖓᑕ ᐃᓚᖓ 26 ᐊᒻᒪᓗ ᐃᓚᒃᑲᓐᓂᖓᓂ 27(2), 
ᐊᑐᓕᖅᑎᑕᐅᔪᑦ ᐊᖏᖅᑕᐅᔪᒃᑯᑦ. 
 

(2) ᐃᓚᖓ 26 ᐊᒻᒪᓗ ᐃᓚᒃᑲᓐᓂᖓᓂ 27(2) ᐊᑐᓕᖅᑎᑕᐅᔪᑦ ᓯᕗᓂᐊᖓᑕ 
ᐅᑯᓄᖓ 

(a) ᐅᓪᓗᖓᑕ ᐋᖅᑭᑕᐅᔪᒫᖅᑎᓪᓗᒍ ᑎᓕᓯᔾᔪᑎᒃᑯᑦ ᑲᒥᓯᓇᒋᔭᐅᔪᒥᑦ 
ᓯᕗᓕᖅᑏᑦ ᑲᑎᒪᔨᖏᓐᓄᑦ; ᐊᒻᒪᓗ 

(b) ᓯᑦᑎᒻᐱᕆ 1, 2026. 

